
Жалғасы 4-5-8-беттерде

1 қыркүйек – Білім күні Алматы облысында 
«Нұрлы жол» бағдарламасымен салынған 3 
мектеп пайдалануға берілді. Жаңа мектептер Іле, 
Еңбекшіқазақ және К�ксу аудандарында ашылды.

3 мектептің бірі Іле ауданына қарасты Боралдай 
кентінде орналасқан. Бұл 600 орындық заманауи 
үлгідегі жаңа мектеп ауылдағы үшауысымда оқытуды 
жоюға мүмкіндік береді. Қуаныш иелерін облыс әкімінің 
бірінші орынбасары Лаззат ТҰРЛАШОВ құттықтады.

- Құрметті ата-аналар, ұстаздар мен оқушылар! 
Сіздерді шын жүректен бүгінгі Білім күнімен 
құттықтаймын. Бүгінгі күн баршамыз үшін қос 
қуаныштың үйлескен сәті. Себебі, Сіздер бүгін жаңа оқу 
жылын жаңа мектепте бастағалы отырсыздар. Мемлекет 
басшысы білім – кемел болашақтың негізі, сол себепті 
өскелең ұрпақтың жан-жақты білім алып, дамуы үшін 
барлық қажетті жағдайлар жасалуда. Әрдайым алғыр, 
оқуларыңда озат, қашанда жаңа ойлар мен озық 
идеялардың бастамашысы болып жүре берулеріңе 
тілектеспін, - деп атап өтті Лаззат ТҰРЛАШОВ.

Осыдан кейін мектептің қызыл лентасы салтанатты 
түрде қиылып, қонақтар мен шараға қатысушылар 
ғимарат ішін аралап, оқу кабинеттерін қарап шықты.

Бұл мектептің құрылысына Ұлттық қор мен 
жергілікті бюджет қаражаты есебінен 1623,9 млн. теңге 
қаражат жұмсалған.

Сондай-ақ үшауысымды ескі мектептің орнына 
бой көтерген 300 орындық жаңа мектеп Еңбекшіқазақ 
ауданының Азат ауылында ашылды. Нысанның жалпы 
құны – 778,1 млн. теңге. Мектеп құрылысы Ұлттық қор 
мен жергілікті бюджеттен қаржыландырылған.

Тағы бір жаңа мектеп Көксу ауданына қарасты 
Жамбыл ауылында ашылды. Онда 120 оқушы білім 
алатын болады. Білім ордасы жергілікті бюджет 
қаражатына салынған. Жалпы құны – 438, 4 млн. теңге. 
Бұрыңғы ауыл мектебі мектепке бейімделген ғимаратта 
орналасқан еді.

Осылайша, мемлекеттік бағдарламаның арқасында 
облыстағы үшауысымды мектептер саны азаюда. 

МЕКТЕП – 
ЕКІНШІ ҮЙІҢ!

Алматыдағы «Жұлдыз» м�лтек ауданындағы 
жалпы білім беретін  №142 мектепте  2600 бала 
оқиды. Бірінші сыныпты аттаған бүлдіршіндер 
кеше алтын ұя мектептің партасына жайғасып, 
аяулы ұстаздарымен танысты, «Мен �з елімнің 
патриотымын» атты алғашқы сабақтарын �ткізді. 

(2014 ЖЫЛҒЫ 11 ҚАРАШАДАҒЫ  
«НҰРЛЫ ЖОЛ –        БОЛАШАҚҚА 

БАСТАР ЖОЛ» ЖОЛДАУЫНАН)

Қазақ Елінің оңтүстік-батыс бөлігіне орналасқан 
Маңғыстау облысы 1973 жылы 20 наурызда (Маңғышлақ 
атауымен) құрылды. 1988 жылдың 2 маусымында ҚКП 
Орталық Комитетіне аз мезгіл бірінші хатшы болған, 
Ұлы Дала тарихынан мағұлыматы шамалы Г.В.Колбиннің 
құзырымен таратылып, 1990 жылдың 17 тамызында 
Елбасымыз Нұрсұлтан Әбішұлы Назарбаевтың 
Жарлығымен тарихи атауын иемденіп Маңғыстау 
облысы болып қайта дүниеге келді.

 Орталығы – Ақтау қаласы. Құрылықта Өзбекстанмен, 
Түркіменстанмен, теңіз арқылы Әзірбайжан, Ресей 
және Иранмен шектеседі. Жер көлемі 16 564,2 мың 
га құрайды.  Қазақстанның негізгі донорларының 
бірі. Қойнауы кенге бай. Климаты континенттік және 
құрғақ. Географиялық түзілімде жарты арал делінетін 
Маңғыстаудың өзі үш түбектен -  Қараған, Бозашы, Исан 
түбектерінен тұрады. Теңіз деңгейінен 132 м. төмен 
жатқан Қарақия ойпаты, теңіз деңгейінен 556 м.  биік 
Қаратау (Бесшоқы, Отпан) жоталары  бар.

Маңғыстаудың маңдайына біткен мол 
байлықтарының бірі-бүгінгі күні ел ырысына айналып 
отырған мұнайы мен газы. 1961 жылғы 5 шілдеде 
Жетібай алаңындағы №6 ұңғыдан  атылып, КСРО 
атты алып мемлекетті дүр сілкіндерген бұла мұнай 
бұрқағынан кейінгі Маңғыстауды ғалымдар мен 
жазушылар «Ұйқыдағы Арудың» кербездене оянғанына 
теңеген еді.

Ақтау порты – Қазақстанның теңіз қақпасы. 
Президент 2003 жылғы 1 қаңтардағы Жарлығымен 
Ақтау сауда теңіз портынан Арнайы экономикалық 
аймағын (АЭА) құрған болатын. Сол жылғы 16 сәуірдегі 

�АЙТА Т�ЛЕГЕН Т�БЕК

АТА ЗАҢ – 
МЕМЛЕКЕТТІЛІКТІҢ 

БЕРІК КЕПІЛІ

443-ТІ� АШЫ� 
ХАТЫНА ОРАЙ

РАХМЕТ, 
БИБІГ�Л АПА!

БИІККЕ БАСТАР 
БАСПАЛДАЌ

сапарында Елбасы Ақтау теңіз порты аумағындағы 
жаңа зауыт құрылысының алғашқы тасын өз қолымен 
қалаған еді.

Бұл жерден Оңтүстік Еуропаны Орталық Азиямен 
және Солтүстік Еуропаны Парсы шығанағы елдерімен 
байланыстыратын ТРАСЕКА және «Север-Юг» екі 
халықаралық көлік дәлізі өтеді. Бүгінгі таңда облыс 
аумағында Елбасымыздың тікелей басшлығымен жаңа 
көліктік дәліздерді жасауға бағытталған бірнеше 
инфраструктуралық жобалар жүзеге асты.

 Олардың біріншісі – «Өзен-Түркіменстан 
мемлекеттік шекара»  теміржолының қазақстандық 
бөлігі. 2013 жылғы 11 мамырда Қазақстан 
Республикасының Президенті Н.Назарбаев пен 
Түркіменстан Президенті Г.Бердімұхамедов екі ел 
арасын тіке жалғайтын «Болашақ» (Қазақстан) 
стансасы мен Серхетяка (Түркіменстан) халықаралық 
өткелінің түйістіру тетігін бекітіп, тұңғыш пойыздың 

жылжуына жол ашты. Бұл дәліз екі 
ел арасындағы жүк тасымалының 
жолын қысқартып, теңіз жолы 
арқылы Парсы шығанағы аймағына  
шығуға мүмкіндік береді.   

 2014 жылғы 03 желтоқсанда 
Қазақстан Президенті Нұрсұлтан 
Назарбаев, Түрікменстан Президенті 
Гурбангулы Бердімұхамедов және 
Иран Президенті Хасан Роухани 
«Солтүстік - Оңтүстік» бағытындағы 
«Өзен – Берекет - Горган» 
халықаралық теміржол дәлізінің 
салтанатты ашылу рәсіміне қатысты. 
Үш мемлекеттің күш біріктіруінің 
арқасында қазақтың кең жазира 
даласынан басталып, түрікменнің 

Қарақұмын кесіп өтіп, Иранның солтүстігіндегі таулы 
Гулистан аймағын жалғайтын  900 шақырымдық 
теміржол желісі салынды. Жолдың 146 шақырымы 
– Қазақстан, ең ұзын – 700 шақырымға жуығы 
Түрікменстан және қалған 82 шақырымы Иран аумағы 
арқылы өтеді.  2007 жылы құрылысын салу туралы үш 
жақты келісімшарт жасалынып, екі жылдан соң Азия 
және Ислам банктерінің ықпалдастығы арқылы іске 
асырылды.  

Екінші жоба – Елбасымыз Ұлытау жөнінде ұлы сөз 
айтып, тұсауын кескен «Жезқазған –Бейнеу» темір 
жолының құрылысы. Бұл жол Ақтау портын орталық 
және батыс Қазақстанды тіке теміржолмен қамтамасыз 
етеді, сонымен бірге бұрынғы қашықтықты орташа 600 
шақырымға қысқартады. Бұдан басқа «Атырау-Ақтау» 
автокөлік жолына реконструкция жасалуда. 

Елбасы Ақтауға  келген бір сапарында теңіз 
жағасындағы «Каспиан Ривьера» қонақүйінің залында 
телекөпір арқылы «Боржақты–Ер¬сай» жаңа теміржол 
құ¬рылы¬сына сәттілік тіледі. Бор¬жақты Мұнайлы 
ауданының ау¬ма¬ғында орналасқан, теңіз жа¬ғалай 
Қарақия ауданындағы Ерсай компаниясына қарай 17,5 
шақырым қашықтықты құрайтын теміржол. Құрықтағы 
паромдық кешендерді дамыту жұмысына қосымша 
екпін береді. Құрық теңіз порты – Каспий теңізіндегі 
қыста қатпайтын бірден-бір порт. Ол теңіздің 
қазақстандық секторында мұнай операцияларын 
қолдаудың негізгі нысандарының бірі болмақ. 
Бұлармен қатар жүзеге асырылған бірнеше үдемелі 
индустриялық-инновациялық бағдарламалардың да 
жарқын мысалдары жетерлік. 

Тәуелсіз еліміздің ең алыс аймағы – Маңғыстаудың 
тарихын және өткені мен бүгінін  Елбасымыздың өлкеге 
деген әкелік қамқарлығымен, яғни,феникс құстай қайта 
түлеуімен байланыстыра  баяндап көрелік.  

ҚАЗАҚСТАН Т�УЕЛСІЗДІГІ 
және ЕЛБАСЫ 

(Қазақстан Республикасының 

тұңғыш Президенті Нұрсұлтан 

Әбішұлы НАЗАРБАЕВТЫҢ Маңғыстау 

облысын қайта құрып, өркендетудегі 

қамқорлығы жайлы баян)

Ұлы Дала Елі тәуелсіздігінің 25 

жылдығына арнаймын 

  Автор

СӨЗ БАСЫ

«Жолдар - Қазақстан үшін өмір желісі. 

Біздің кең байтақ жерімізде жолдар 

бойында әркезде өмір пайда болған 

және дамып отырған».

  Н.НАЗАРБАЕВ.

– Мектептің жаңа оқу жылына дайындығымыз 
ойдағыдай, – дейді мектеп басшысы Ақылсара 
Мергенбайқызы Қуатова.  – Әсіресе, ата-аналардың 
белсенділігі, қамқорлығына ризамыз. Олай дейтінім, 
елімізде  1 тамыздан бастау алған «Бақытты балалық 
шақ» және республикалық «Мектепке жол» акциясы 
аясында отбасылық жағдайы төмен он үш оқушымызға 
«Кимберли-Кларк Қазақстан» компаниясы арқылы 
сонда қызмет істейтін бір ата-анамыз  мектеп 
жарақтарын алып беруге ықпал етті. Мектеп және 
спорттық киімдер, аяқ киім мен сөмкелерге қолы 
жеткен балалар тәтті балкүлшеден дәм татып, бір 
қуанып қалды. Ал, біз ата-аналармен бірге қайырымды 
жандарға алғысымызды жаудырдық.   

АЙНА Үш қоңыр

Қазақстан тәуелсіздігінің 25 жылдығы қарсаңында “Самғау” атты 
журналистер арасындағы байқау �теді. Байқау Қазақстанда жасалған 
тауарлар тақырыбына арналады.

Шара Бас редакторлар клубы мен “Халық маркасы” қазақстандық 
тауарлар мен қызметтердің сапасын бақылау жүйесі федерациясының 
ұйымдастыруымен қолға алынып отыр.

“Бас редакторлар клубының бастамасымен Қазақстан тәуелсіздігінің 25 
жылдығы қарсаңында “Самғау” атты журналистер арасындағы байқау өтеді. 
Бұл байқаудың негізгі мақсаты - осы тәуелсіздік жылдарында қалыптасқан 
отандық өндірушілердің жұмысын және нәтижесін насиxаттау. Осы 
орайда, Бас редакторлар клубы “Халық маркасы” қазақстандық тауарлар 
мен қызметтердің сапасын бақылау жүйесі федерациясымен арнайы 
меморандумға қол қояды. Өздеріңіз білесіздер, Бас редакторлар клубы 
еліміздегі 250-ден аса БАҚ басшыларының бас біріктіре отырып, жалпы 
Қазақстандағы болып жатқан игі жұмыстарды xалыққа жария ету, xалыққа 
қоғамдық маңызды мәселелерге үлес қосу сынды көптеген бастамаларға 
ұйытқы болып келе жатыр. Ендігі мақсатымыз - Қазақстанда беделді, 
сапалы өнім шығарып отырған тауарөндірушілерімізге өз үлесімізді 
қосу және осыған өз әріптестерімізді шақыру”, - дейді Бас редакторлар 
клубының президенті Бибігүл Жексенбай.

Байқау 7 аталым бойынша өтеді. Оған еліміздегі барлық БАҚ қатыса 
алады. Газет, журнал, радио, телевизия ғана емес, блогерлердің де 
қатысуына мүмкіндік қарастырылған.

“Осы байқауға байланысты 10 миллион теңгеге жүлде қорын ашып 
отырмыз. Соның ішінде журналистер арасында ең үздік деп танылған тілшіге 
Гран-При сыйлығы ретінде көлік сыйлаймыз. Ол Қазақстанда жасалған 
автомобиль болады. Тағы бір ерекшелігі ол - электр автомобилі болуы 
мүмкін. Барлықтарыңызға осы байқауға қатысуға жол ашып отырмыз”, - 
дейді “Халық маркасы” қазақстандық тауарлар мен қызметтердің сапасын 
бақылау жүйесі федерациясының президенті Рима Тәжібаева.

Барлық номинациялар бойынша материалдар Байқауға 2016 жыл 10 
желтоқсанға дейінгі мерзімде электронды түрде ғана ұсынылуы тиіс.

Алматы облысы Жамбыл ауданындағы «К�кбастау» 
ипподромында Қазақстан Республикасы Президентінің Кубогы үшін 
Қазақстан Республикасының Конституциясы күніне және Қазақстан 
Республикасы Тәуелсіздігінің 25 жылдығына арналған ұлттық ат 
спорты түрлерінен республикалық жарыстар басталды. Жарысқа 
Қазақстан мен Қырғызстаннан 180-нен астам сәйгүлік қатысуда.

Бәйгенің ашылуында құттықтау сөз сөйлеген облыс әкімі Амандық 
Баталов жарыстың Конституция күніне арналып отырғанын, мұндай 
шаралар саламатты өмір салтын насихаттауға, қазақ халқының салт-
дәстүрін жаңғыртуға септігін тигізетінін атап өтті.

- Ардақты ағайын! Біз ежелден ат құлағында ойнап, желмен жарысып, 
сәйгүлік баптаған елдің ұрпағы екенімізді мақтан тұтамыз. Бүгінгі «жүзден 
жүйрік, мыңнан тұлпар» шығар сәйгүліктерге үміт артып келген барлық 
атбегілер мен шабандоздарға жеңіс тілеймін, - деді А.Баталов. 

Жарыс бағдарламасында 5 шақырымға тай жарысы, 11 шақырымға  
құнан бәйге, 16 шақырымға топ бәйге, 9 шақырымға жорға аттар жарысы, 
25 шақырымға Аламан бәйге және көкпар тартудан жарыстар өтуде. 
Сонымен қатар бағдарламада теңге ілу, қыз қуу, көкпар және аударыспақ 
ұлттық спорт түрлерінен көрсетілімдер бар.

Аламан бәйгенің бас жүлдесіне Қазақстан Республикасы Президентінің 
Кубогы мен жол талғамайтын автокөлік, бәйгенің басқа түрлеріне жүлдеге 
жеңіл автокөліктер мен ақшалай сыйлықтар тігіледі.

Алматы облысы әкімінің тікелей тапсырмасымен жергілікті 
бюджет есебінен Алак�л ауданына қарасты Ақши елді-мекенінде жаңа 
заманауи дәрігерлік амбулатория салу туралы шешім қабылданған еді. 
Бүгінгі күні сол тапсырма іске асып, ауылда жаңа денсаулық сақтау 
мекемесі пайдалануға берілді.

Нысанның салтанатты ашылуында Алакөл ауданының әкімі Әлібек 
Жақанбаев құттықтау сөз сөйледі. Сонымен қатар Ырғайты ауылдық 
округінің Ақсақалдар кеңесінің төрағасы, Алакөл ауданының Құрметті 
азаматы Әнуарбек Әзімханов та көпшілікке өзінің жүрек жарды ізгі 
тілектерін білдіріп, ақ батасын берді.

Жаңа ауылдық дәрігерлік амбулаторияда соңғы үлгідегі заманауи 
медициналық қондырғылар орнатылған. Мұнда науқастар мен медициналық 
көмекке жүгінген азаматтарға сапалы амбулаториялық көмек көрсету үшін 
барлық қажеттіліктер қарастырылған.

Ауылдық амбулатория құрылысына  жергілікті бюджеттен 163,9 млн. 
теңге бөлінді. Жұмыстарды «ЭЛМ» ЖШС жүргізді.

Жаңа оқу жылының қарсаңында Іле ауданы, Ақши 
ауылында жаңа балабақша ашылды. С�йтіп аудандағы 
балабақшалар саны 45-ке жетті. Жалпы биылдың 
�зінде мұнда 11 балабақша ашылғалы отыр. Мектепке 
дейінгі бұл мекемені «Балапан» бағдарламасын іске 
асыру мақсатында мемлекеттік-жекеменшік әріптестік 
негізінде аудандық мәслихат депутаты, іскер азамат, 
«Дәулет Бекет» ЖШС президенті Сыдық  Дәулетов 
�з қаражатымен ашқан. Жаңа нысанның ашылуы 
нәтижесінде 17 адам жұмыспен қамтылған. 

«Ақбота» балабақшасы 100 балаға арналған. Екі 
қабатты ғимаратта балаларға қажетті барлық жағдайлар 
жасалған. 

Салтанатты басқосуға Ақши ауданы әкімі Қыдыркелді 
Медеуов бастаған аудан активі қатысты. Жиын алдында 
Сыдық Дәулетов ең алдымен ауыл мәдениет үйіне бас сұғып, 
ауылдың мобильді кітапханасына принтер табыс етті.              

І.Жансүгіров атындағы Мәдениет сарайында Конституция күніне 
арналған салтанатты жиын �тті. Жиынды құттықтау с�збен облыс әкімі 
Амандық Баталов ашты.

Өз сөзінде А.Баталов Конституцияның қалыптасу тарихына, Ата 
Заңымыздың өңірді өркендетудегі рөліне тоқталып өтті.

- Қадірлі жетісулықтар! Сіздерді Қазақстан Республикасы 
Конституциясы күнімен шын жүректен құттықтаймын. Биыл – мемлекетіміз 
үшiн ерекше жыл, Тәуелсіз Қазақстанымыздың 25 жылдық мерейтойы. 
Халықаралық қауымдастықта лайықты орын алған Қазақстан бүгінгі күні 
биік белеске көтерілді. Бұл орайда Ата Заңымыз мемлекетіміздің берік 
қалыптасуының басты кепілі ретінде қызмет етіп келеді, - деді облыс 
басшысы өз сөзінде.

Ұлт Көшбасшысының «100 нақты қадам» Ұлт Жоспарын, 5 
институционалдық реформасын іске асыруда – Жетісу жерінде межелі 
міндеттерді кезең-кезеңімен шешу үшін нақты жұмыстар атқарылып 
жатқанын, бұл тарапта әрбір жетісулықтың еңбегі, лайықты үлесі бар екенін 

АҚШИДЕ – ЖАҢА ДӘРІГЕРЛІК АМБУЛАТОРИЯ

қатары тағы бір білім мекемесімен толығып отырғаны - баршамыз үшін 
қуаныш, - деді облыс басшысы.

Сонымен қатар А.Баталов биылғы жылы облыста 9 жаңа мектеп 
ашылатынын, бұл жаңа мектептердің табалдырығын Еңбекшіқазақ, Іле, 
Көксу ауданының оқушылары қуанышпен аттайтынын атап өтті. Осы жаңа 
мектеп балалар үшін білімнің кені, ізденістің ордасы болуына тілектестігін 
білдірді.

Шара барысында мектептің символикалық кілтін мектеп директоры 
Серік Тілепбергеновке мердігер компания «Игілік и К» ЖШС директоры 
К.Игіліков тапсырды.

Мектептің лентасы қиылған соң облыс әкімі бастаған қонақтар 
мектеп ғимаратын аралап көріп, физика, химия, биология, информатика, 
лингафонды және мультимедиялық кабинеттердің мүмкіндіктерімен 
танысты. Спорт және мәжіліс залдарында, асханада да болды.

Жаңа мектеп ғимаратының жалпы алаңы 8486,85 шаршы метр. Мұнда 
заманауи оқу кабинеттері, шеберханалар, кітапхана, 200 орынға арналған 
мәжіліс залы, 130 орынды асхана және басқа да оқу процесіне қажетті 
кабинеттер бар. 2015 жылдың сәуірінде басталған мектептің құрылыс 
жұмыстары толығымен аяқталды.

Жалпы, «Нұрлы жол» бағдарламасымен облыста 36 мектептің құрылысы 
жүріп жатыр. Жыл соңына дейін тағы 5 мектептің құрылысы басталмақ. 
Бұлардың бәрі де апатты және үш ауысымды мектептердің мәселесін шешуге 
ықпал ететін болады. 

Жамбыл ауданы Жаңақұрылыс ауылында 600 орынды Абдулла 
Қарсақбаев атындағы жаңа мектеп пайдалануға берілді. Оқушылар 
мен мұғалімдерді қуаныштарымен Алматы облысының әкімі Амандық 
Баталов құттықтады. Бұған дейінгі ескі мектеп 150 орынды болатын, 
оған қоса ішкі к�ші-қонның белсенділігінен бала санының артуына 
байланысты мектеп үш ауысыммен оқытатын еді. Жаңа ғимараттың 
салынуы арқылы осы мәселе шешімін тапты.   

А.Баталов өз сөзінде мемлекет қолдауының нәтижесінде облыста 
білім беру саласына ерекше назар аударылып отырғанын, бұл орайда 
Президенттің «Нұрлы жол» бағдарламасымен жаңа мектептер салынып 
жатқанын, сондай-ақ білім ғимараттарын жаңғыртып, күрделі жөндеу 
жүргізуге, материалдық-техникалық және оқу-әдістемелік базасын 
жаңартуға, кадрларды қайта даярлаудан өткізуге көп мүмкіндіктер беріліп 
отырғанын айтты.

 - «Мектеп – білім мен тәрбие беретін алтын ұя» десек, бұл білім 
шаңырағы - тәуелсіз еліміздің дарынды жастарының алтын бесігі  болар 
сөзсіз. Мемлекет басшысы «100 нақты қадам» Ұлт жоспарында білім беру 
жүйесін жаңғыртуға ерекше көңіл бөлді. Бұл орайда ұрпаққа сапалы білім 
беріп, заманға сай, әлемдік бәсекеге қабілетті, талантты жастарды дайындау 
– ортақ міндетіміз. Бүгін, Тәуелсіздіктің 25 жылдығында жаңа мектептер 

де атап өтіп, облыстың соңғы жеті айдағы әлеуметтік-экономикалық даму 
көрсеткіштері туралы баяндады. 

Сонымен қатар әлем елдерімен мәдени байланыстың нығая түскенін 
тілге тиек етті.

-     Биыл Түркия мен Сербия елдерінде қазақ руханияты күндері салтанат 
құрып, жыр алыптары Сүйінбай мен Жамбыл ескерткіштері орнатылды. Осы 
жылы Семей сынақ аймағының біржола жабылғанына – 25 жыл толады. 
1991 жылы 29 тамызда «Семей ядролық сынақ полигонын жабу туралы» 
Жарлыққа қол қойылды. Осы орайда, Елбасының бастамасымен 29 тамыз 
– Ядролық сынақтарға қарсы әрекеттердің халықаралық күні болып 
белгіленді. Бұл біздің еліміз үшін ғана емес, бүкіл әлем үшін маңызды қадам 
болды, - деді А.Баталов. Сөзінің қорытындысында жетісулықтарға зор 
денсаулық, мызғымас бірлік, еңбекте табыс тіледі.

Бұдан кейін бірқатар азаматтарға облыс әкімінің құрмет грамоталары 
мен алғыс хаттары табысталды. Сонымен қатар дәстүр бойынша мемлекеттік 
қызметке қабылданғандардың ант беру рәсімі орындалды. Мерекелік шара 
соңында концерттік бағдарлама ұсынылды. 

Алматыдағы «РухБГ» баспасынан жазушы  Бейбіт Қойшыбаевтың 
«Желтоқсан – Сын» атты жаңа кітабы жарық к�рді. Мұнда автордың 
Желтоқсан оқиғасына байланысты �з басынан кешкендері, сондай-
ақ әр кезде алған, берген сұхбаттары, жазған мақалалары, түрлі 
жиындарда жасаған баяндамалары топтастырылған.

Жазушы Бейбіт Қойшыбаев 1986 жылғы Желтоқсан көтерілісіне 
орай республикамыздағы тоталитаризм цитадельдерінің бірінде билеуші 
партия бағытына қиғаш мәселе көтеріп, жазықты болған еді. Партиялық 
және әкімшілік тұрғыдан жазаланған. Алайда қаламгер өзінің азаматтық 
позициясынан таймай, содан бергі жылдар бойы жастар қозғалысының 
қыр-сырын ашу жолында табанды еңбек етіп келеді. Сол еңбегінің көрінісі 
іспетті «Желтоқсан – Сын» публицистикалық хроникасынан оқырман қауым 
жазушының елімізде кейінгі отыз шақты жыл ішінде орын алып келе жатқан 
өзгерістер мен ілгерілеулер  барысында туған  түрлі  ой-толғамдары, пікір-
пайымдарымен таныса алады.

Кітап хронологиялық ретпен құрастырылған. Бұл тәртіп белгілі 
дәрежеде автордың мәселеге көзқарасының еліміздегі қилы қоғамдық 
қозғалыстар жұмыстарына байланысты қалай дамығанын, өрістеу бағытын 
көруге мүмкіндік береді. Жинақтан, сондай-ақ,  автордың Желтоқсан 

Совет Одағы Семей аймағында 1949 жылдың 12-шы тамызында 
алғашқы ядролық сынақ �ткізген еді. Бұл жарылыстар арқылы 
Совет билігі әлемге �зінің ядролық қуатын к�рсетуге тырысты. 
Сонымен қатар  сол кезде бұл жарылыс Совет Одағының адамдары 
үшін үлкен дәреже, мақтаныш болып к�рінді. Бірақ кейін Семей 
�ңірінде жүздеген жарылысқа ұласқан бұл сынақтардың салдары сол 
жерде тұратын адамдарға үлкен қасірет әкелді. Осының салдарынан  
қарапайым халық зардабын әлі күнге дейін тартып отыр.

40 жылға созылған осындай сынақтар барысында 470 ядролық 
жарылыс жасалды. Оның 118-і жер үстінде, 352-сі жер астында өткізілді. 
Ядролық жарылыстармен бірге Семей полигонында химиялық жарылғыш 
заттарды қолдану арқылы 175 жарылыс болды. 

Семей полигонындағы ең соңғы ядролық жарылыс 1989 жылдың 19 
қазанында жасалды.Мамандар тағы 5-6 буынға оның салдары жалғасады 
деген болжам айтады. Бұл әрине, өкінішті жағдай. Жалпы бұл радиациядан 
зардап шеккендердің саны 2 млн. адамнан асады. Жарылыстан радиация 
алған мыңдаған адам қатерлі ісік, жүйке ауруларына, тағы басқа түрлі 
дертке шалдықты, көптеген сәбилер дүниеге мүгедек болып келді.

Семей полигоны адамдар тұратын әлемдегі жалғыз сынақ алаңы. 
Және сынақ алаңында әлем бойынша тек қазақтар мекен етеді. Бейбіт 
халықтың сынақ аймағында жылдар бойы тұрып жатуы Қазақстан үшін 
үлкен мәселе. Осы қасіреттен соң мүгедек болып, еңбекке жарамсыз болып 
жойқын жарылыстан жарымжан болған жандар қаншама. Бұл қасірет 
қай қазақты да қайғыртпай қоймайтыны анық. Содан кейін қазаққа зор 
қасірет төндірген Семей полигоны Қазақстан президентінің жарлығымен 

Қыраны  к�кке  самғап, к�к туы биікке желбіреген  тәуелсіз  
еліміздің Ата заңы 1995 жылы 30 тамызда қабылданған  болатын. 
Міне, содан бері  Ата заңымызға  21 жыл толып  отыр. Осы орайда 2016 
жылы 29 тамыз күні С. Жиенбаев атындағы облыстық жас�спірімдер 
кітапханасы  мен Ақт�бе облысының Үкіметтік емес ұйымдар 
қауымдастығы  бірлесіп д�ңгелек  үстел �ткізді.

Шараның мақсаты: жастарға ҚР Конституциясы төңірегінде ақпарат 
беру, ой – пікірлерін білу, азаматтық, құқықтық сауаттылығын арттыруға 
көмектесу, өз елінің патриоты болуға тәрбиелеу.

Шара ҚР мемлекеттік Әнұранмен ашылды. 
Шара  қонақтары болып Ақтөбе облысының үкіметтік емес ұйымдар 

қауымдастығының президенті Айгүл  Егізбайқызы, «Парасат - ғылым» 
қоғамдық бірлестігінің «азаматтық бақылау»  жобасының үйлестірушісі 
Көшкімбай Нұрмағанбетұлы, Үкіметтік  емес ұйымдар қауымдастығының 
заңгері  Ізімбетова Райса Амирадинқызы, Ақтөбе облысы Әділет 
Департаментінің интеллектуалдық меншік  құқықтары бөлімінің бас маманы 
Жумин Жақсылық, ҚР  ауған ардагерлер одағының Ақтөбе  филиалының 
төрағасы Галеев Гумер Авдувалиевич, «Рух» қоғамдық бірлестігінің төрағасы 
Жаңабай Кенжеғалиұлы, «Чернобыль құрбандары» Ақтөбе облыстық 
қоғамдық бірлестігінің  төрағасы Бақытжан Сатқалиұлы, Халықаралық 
«қазақ тілі» қоғамының облыстық ұйым төрағасының орынбасары 
Қабақбаев Жаңғабыл; Үкіметтік емес ұйымдар қауымдастығының 
координаторы Зарина Толегенқызы қатысты.

Шара барысында кітапхана қызметкері Бопилова Гүлшарат 
мемлекетіміздің  құқық және Конституциялық нормаларымен таныстырып, 
«Конституция ұлы дала елінің құндылығы» атты кітап көрмесіне  шолу 
жасады. Зиялы қауым өкілдерінің «конституция» туралы ой-пікірлері 
жинақталып, «Ата заң тұрақтылығы – Қазақстан тұрақтылығы» атты слайд 
ұйымдастарылды. Ғ.Жұбанова атындағы облыстық филормония әншісі 
Адаханова Алма М.Жұмабаевтың «Туған жер», «Айналдым елім» атты әндерін 
орындап, қонақтарға жақсы көңіл-күй сыйлады. Шара екі бөлімде өтті. 
Бірінші бөлімде баяндамалар оқылып, екінші кезеңде кітапхана директоры 
Гүлжайнар Наренқызы шараға қатысушы қонақтарды  Конститутция 
күнімен құттықтап, «Конституция қазіргі таңда бізге қызмет етіп жатыр 
ма?», «Мектептерде ата заңымыз туралы білім беру қандай деңгейде?» 
- деген ой тастады. Осындай бірнеше сұраққа жауап алынып, шара 
қызықты пікірталаспен жалғасты. Сөз сөйлеген қонақтар Ата Заңымызда 
көрсетілгендей әркімнің еңбек ету бостандығына, қызмет пен кәсіп түрін 
еркін таңдауына құқығы бар екендігін айта кетті. Кенжебаева Арайлым 
Айбатыр Сейтақ ақынның «Азат елдің ар – намысы Ата заң» атты өлеңін 
нақышына келтіріп оқыды.Кітапхана директорының орынбасары Кұдасова 
Ұржан  «Әділ заң аясында көп ұлтты Қазақстан халқы тату –тәтті, бақытты 
өмір сүріп, еліміздің тәуелсіздігін нығайтып, байлығын молайтып, қорғаныс 
қуатын арттырып келеді. Конституция біздің Тәуелсіздігімізді нығайты, 
мемлекетті және бүкіл қоғамды берік етті.Сондықтан Ата заңымызды өз 
Отанымызды, өз тарихымызды құрметтегендей құрметтеп, заңды білу, 
мүлдіксіз орындау – әрбір азаматтық міндет» деп өз ойын білдірді. Шара 
Ибрагим Ескендірдің «Көк тудың желбірегені» әнімен аяқталды.

Азатгүл ҚАЙНАҚАЕВА,
С.Жиенбаев атындағы облыстық

 жасөспірімдер кітапханасының
 кітапханашысы 
Ақтөбе қаласы

Ашық хатта мынандай сөздер бар: «...Сіз¬дің атыңызға ұйымның 
бір топ мү¬шесі «болмағанды болды» етіп арыз жазған болатын («Жас 
Алаш» газеті, 26 мамыр, 2016 жыл). Ес¬туі¬мізше, аталмыш газетте жарық 
көрген сол арыз ар¬найы тіркеуден өтіп, Президент әкім¬шілігінде 
қара¬лып жатқан көрінеді». Байқағандарыңыздай, «ұйымның бір топ 
мү¬шесі» аталған газетте жария еткен Ашық хатты 443 жайсаң «арыз» 
деп бағаланған... Міне, сол «арызда айтылған «жаптым жала, жақтым 
күйе» алыпқашпа сөздер бұған дейін де бірнеше рет айтылып, жазыл¬ған 
болатын. «Жазушылар одағының шаруа¬шылығына  бай¬ланыс¬¬ты 
есепшоттары құпия жүргі¬зіледі» деген жазушылардың бұған дейінгі 
арызы бойынша Жазушылар одағын прокуратура, салық және қаржы 
полициясы бірнеше ай тексеріп, заңсыз¬дық орын алмағанын көрсеткен» 
екен. Бірақ сол «тексеруге» «арызданушылар» қатыстырылды ма, 
«деректердің өз дәлелін таппағанына» олардың көзі жеткізілді ме, 
әлде «заңсыз¬дық орын алмаған» деген тұжырым олардың сыртынан 
жасалды ма, бұл жағы ашып айтылмапты. Одан әрі осы 443: «Бір кездері 
белгілі бір топтың ұйым¬дасуы¬мен заңсыздық орын алып, Жазушылар 
одағының ғимараты «ұста-ған¬¬ның қолында, тістегеннің ау¬зында» 
кете жаз¬дағаны жазушы¬лар¬дың есінде. Қанша соттың табалды¬рығы 
тозды» деп, іс жүзінде мәселенің тонын айналдырып баян етеді. Әділін 
айтқанда, ғимараттың «ұста¬ған¬¬ның қолында, тістегеннің ау¬зында» 
кете жаз-дағанына» басты кінә қазіргі басшылықтың мойнында. Өйткені, 
бір кездері, 90-шы жылдардың ортасында, өтпелі кезеңде қалыптасқан 
қиын ахуалдан шығу орайында күллі мүлік Әдеби қор құзырына 
қаратылып, жазушылардың экономикалық тіршілігін дағдарысқа тіреген 
коммерсанттарды одақ үйінен шығарып жіберу мәселесі төтесінен 
қойылған. Сол шақта билікке келген осы басшылық өз қызметін Әдеби 
қорды заңды тұлға ретінде мойындамаудан бастаған болатын. Заңдылық 
біткенді белден басып, жойған. Сөйтіп, басты талапкер жойылғандықтан, 
тиісінше, одақ ғимаратынан мәжбүр ету жолымен шығарылудан аман қалып, 
қайта күшіне кірген коммерсанттармен еріксіз жаңа келісімшарт жасаған. 
Содан бастап, үкіметтен көмек алғанша «қанша соттың табалдырығын 
тоздырған» осы басшылық еді. Кемшілікті мойынға ала білуге де атап 
айтарлықтай арлылық, адал да батыл жүрек керек... 

443-ТІ� АШЫ� ХАТЫНА ОРАЙ

Алайда ондай батылдық танытпайтын, 443 қаламгер атынан Ашық хат 
ұйымдастырып отырған, өздерін билік сеніміне  бекем енгенбіз деп санайтын 
аз ғана топ өздерінің «жеңімпаздықпен» осынша уақытқа созылып келе 
жатқан мамыражай күнкөрісінен қайткенде ажырамауды армандайды. 
«Жазушылар одағының 2012 жылғы қыркүйекте өткен Құрыл¬тайында 
сай¬ланған басқарма, басқарманың құзі¬ретін жүзеге асырушы хатшылық 
өзіне тиесілі міндетін  ойдағыдай атқарып келеді» дейді. Бірақ осы өкілетті 
шығармашылық ұйым қазіргі әдеби ағым тамырын қалай ұстап отыр, оның 
жай-күйін, әдебиетшілердің Отанымыздың, ұлтымыздың мүддесін көздеген 

2016 жылғы 18 тамызда sayasat.kz сайты Қазақстан Жазушылар одағының т�рағасы жақын арада ауысуы мүмкін деген хабар таратты, 
жаңадан басшы болуы ықтимал кандидаттарды атады. Мұны �зге де электронды БАҚ хабарлап жатты. Олардың айтуынша, «одақты 
үзіліссіз 19 жыл басқарған Нұрлан Оразалин жақын арада �з орнын босатып,  ҚР Парламенті Сенатының депутаты ретіндегі міндеттерімен 
дұрыстап шұғылданбақ», с�йтіп барлық асыл уақытын осы жұмысқа арнауды жоспарлап отырған к�рінеді. Алайда содан бір апта �ткенде 
«Қазақ әдебиеті» мұны теріске шығарды. Газеттің 26 тамыздағы санында жарияланған Президент Нұрсұлтан Назарбаевқа Ашық хат басқа 
сыр айтады. Хат соңына 443 жазушының аты-ж�ні тіркеліпті (олардың дені мәселенің мән-жайынан хабарсыздығы, ұйымдастырушылар 
бұлардың баршасын тізіміне сырттай қоса салғаны шүбәсіз). 

еңбектерін тани ма, бұл зәруліктер басқармада неге талқыланбай жүр, 
жалпы, ондай іс жайында тіс жармайды.  Ұйым басқармасының бүгінгі 
таңдағы үштілділік, тарихты оқытуға шектеу қою, жер-суды саудаға салу 
сынды өзекті мәселелерге ұжым болып үн қатпағаны баршаға мәлім.  Сөйте 
тұра, ешқандай дәлел-дәйексіз: «Аса күрделі кезеңде Өзіңіздің тікелей 
ұйғарымыңызбен шығар¬машылық ұйымның басшылығына неше дүркін 
сайлауға түскен Нұрлан Оразалин осы кезеңде Одақ жұмысын қалыпты 
жүргізіп келеді» деп түйіп, «Жазушылар ұйымының жұмысы, өздері 
бекіткен Жарғысына сай, демо¬кратиялық, құқықтық негізде жүргізіліп 
отыр» деп бағалайтындарын хабарлайды. 

Қызығы түйінінде: «Республика жұртшылығы Ел Тәуел¬сіз¬дігінің 
25 жылдығын қызу атап жатқан кезеңде қалың қалам¬гер¬лер қауымын 
дүрліктіріп, кезектен тыс Құрылтай өткізудің еш негізі жоқ деп ойлаймыз. 
Арызға қол қойған 15 қаламгердің пікірі ұйымға мүше 770-тің пікірі емес… 
Сондықтан Қазақстан Жазу¬шыла¬рының кезекті ХV Құрылтайы Жарғы 
талабына сай, 2017 жылдың қыркүйе¬гінде өз мерзімінде өткені жөн деп 
санаймыз» дейді. Бұдан бұрын, ешкімнен сұрамай-ақ, кезектісъездерді 
жарғылық мерзімінен үш, екі, бір жылға дейін кешіктіргендерін 
ұмыт қалдырып, 443-тің үлкен кісіге ашық хат жазғандағы мақсаты 
«құрылтайдың өз мерзімінде өткені жөн» екенін айту болып шықты. Яғни 
хатты ұйымдастырған белсенді топ«арызға қол қойған 15 қаламгердің»«ар
ызының»негізгімәнін өз көздегендеріне қарай осылай бұрмалапты. 

Алайда, электронды БАҚ хабарлағандай жәйт рас болса, егер 
Президент әкімшілігі тарапынан шынымен де «15 қаламгердің» Ашық 
хатына құлақ асқан пікір шыққан болса, онда одақ төрағасын ауыстыру 
үшін «кезектен тыс Құрылтай өткізудің» еш қажеті жоқ. «770-тің» 
атынан сөйлеп 443-тің хатын ұйымдастырған белсенді топ есіне алсын: 
бұл үшін «Жазушылар ұйымының жұмысы өздері бекіткен Жарғысына 
сай, демо¬кратиялық, құқықтық негізде жүргізілсе» болғаны. Иә, 
аталмыш хатты ұйымдастырушылар естеріне түсірсін, Жарғы бойынша 
жазушылардың «2012 жылғы қыркүйекте өткен Құрыл¬тайы» басқарма 
құрамын сайлады, ал басқарма қазіргі басшыны сайлады. Демек, тап 
сол басқарма 2012 жылы сайлаған басшысына алғысын айтып, оны жаңа 
басшымен алмастыра алады. Жаңа басшы не басқарма мүшелері ішінен, 
не, кооптация жасау жолымен, өзге одақ мүшелері қатарынан сайлануы 
мүмкін. Сондай жолмен, Жарғыға сәйкес түрде, балама кандидатуралар 
арасынан ашық, әділ таңдалып, одаққа мүлдем жаңа басшы келуі ықтимал. 
Солай сайланған басшы «құрылтайдың өз мерзімінде өткені жөн» болмағын 
есте ұстап, жазушылардың 2017 жылы өтуге тиіс кезекті съезін дайындауды 
басқаруға кірісуі тиіс. Бұлай етуді жұмыстың «демо¬кратиялық, құқықтық 
негізде жүргізілуін» қалайтын  443 те  қолдауы керек. Сонда осы уақытқа 
дейін орын алып келе жатқан алалаушылықты, алауыздықты доғаруға, 
жазушылардың ынтымағын арттыруға, одақ ісін әділ ұйымдастыруға негіз 
жасалады. Ал Жазушылар одағы өзінің ешқандай астыртын әрекеттер 
жетегінде кете бермейтін, шын мәніндегі демократияшыл ұйым екенін 
дәлелдейді. 

Бейбіт ҚОЙШЫБАЕВ

КОНСТИТУЦИЯ – ҰЛЫ ДАЛА 
ЕЛІНІҢ  ҚҰНДЫЛЫҒЫ

БОЛАШАҚҚА – ҚАРУСЫЗ ҚАДАМ

1991 жылғы 29 тамызда жабылды. Биыл Семей полигонының жабылғанына 
25 жыл толып отыр. Алайда, полигонның жабылғанына қарамастан, 
ядролық сынақтардың зардабын бүгінгі ұрпақ әлі де тартып келеді. 
Семей полигонының жабылуының 25 жылдығына орай  Сағи Жиенбаев 
атындағы облыстық жасөспірімдер кітапханасының қызметкерлері 
«Болашаққа қарусыз қадам»  атты кітап көрмесін ұйымдастырды. 
Кітап көрмесін Н.Ә.Назарбаев саябағында және Ғ.Жұбанова атындағы 
облыстық филармония саябағында қала тұрғындарына таныстырып 
өткен болатын. Соның ішінде Семей қаласынан келген Мамыжанов Медет, 
Мамыжанова Айдана және  ұлы Сагытов Альмансур қонақтарымыз кітап 
көрмесімен жақын танысып, ядролық сынақтарға жақын орналасқан 
ауылдарында жарылыстар тоқтатылған соң кеміс балалардың дүниеге 
келуіазайғандығын және  адамдардың денсаулығын жақсарып келе 
жатырғанын жеткізіп берді. 

 Қазіргі таңда біздің ел ядорлық қарудан бас тартып, үлгі болған 
бірден –бір мемлекет. Сондықтан әлем бойынша біздің ізімізбен жүретін 
елдің қатары көбейіп, елімізде қайғы –қасірет болмасын деп тілейміз.

Г.Т.Бопилова,
Сағи Жиенбаев атындағы
Облыстық жасөспірімдер

Кітапханасының қызметкері 
Ақтөбе қаласы

ЕГІЗ  МЕРЕКЕГЕ АРНАЛҒАН ЖАҢА КІТАП 
көтерілісіне көзқарасты 
жекелеген әркімнің қоғамдық 
белсенділігінің айқындауышы, 
критерийі ретінде қарастыратыны 
аңғарылады. 

Қаламгер бұл еңбегін 
Желтоқсан көтерілісінің 30 
жылдығы мен Тәуелсіздіктің 25 
жылдығына арнайды. Жинақ 
қалың көпшілікке, жастарға, Отан 
тарихын зерттеушілерге пайдалы 
мағлұматтар береді.   

Кітапты сатып алғысы келетін 
азаматтар (8727) 374-83-42, 
8701 746 33 01 телефондарына 
хабарласуына болады. 

Суретте: «Желтоқсан – Сын» 
публицистикалық хроникасы.

Соңы. Басы 1-бетте

�АЙТА Т�ЛЕГЕН Т�БЕК
ОБЛЫС ҚАЛАЙ ҚАЙТА ҚҰРЫЛДЫ?

Г.В.КОЛБИН: «АДАЙЛАР МАҢҒЫШЛАҚТЫ  ГУРЬЕВ ОБЛЫСЫНА ҚОСУҒА 
ҚАРСЫ БОЛЫП, АРЫЗ ЖАЗЫП ЖАТЫР...»

Маңғыстау облысын қайта құру жөніндегі өлкенің 41000 тұрғынының қолы 
қойылған АРЫЗ - АМАНАТТЫ  арқалап, Елбасы Н.Назарбаевқа жеткізу үшін  
партия, кеңес басшы қызметтерінде ұзақ жыл еңбек еткен ардагер азамат,  
қоғам қайраткері  Киікбай Рзаханов пен өлке ауылшаруашылығына еңбегі 
сіңген, соғыс және еңбек ардагері Ерғали Төлесінов Алматыға жол тартты. 
Олар Нұрсұлтан Әбішұлының  қабылдауында болып, өлке тұрғындарының мұңын 
жеткізді.  Тұрғындар өтініштерін, ұсыныс-пікірлерін саралай келе Н.Назарбаев 
бұрын таратылған Маңғышлақ, Торғай облыстарын қалпына келтіру мәселелерін 
зерттейтін комиссия құру жөнінде шешім алды. Әрине  аймақтардың облыс 
жүгін көтере алатынын зерделеу қажет еді. Өйткені Колбиннің кезінде де талай 
арыздар жазылған, талай пленумдарда, талай  кеңестің сессияларында, талай 
актив жиналыстарында абзал азаматтардың ауызынан айтудай-ақ айтылған 
болатын. Мәселен, Маңғышлақ облыстық атқару комитетінің бұрынғы төрағасы 
Нәсіпқали Марабаев Қазақ ССР халықтық бақылау комитеті төрағасының бірінші 
орынбасары болып жүргенде бір жиында Г.Колбинге айтқан сөзі ел ауызында 
аңыздай айтылып жүрді. «Марабаев жолдас адайлығыңызға баспаңыз» 
депті. Құдды бір кезде Адай округін жаптырмаудың мәселесін көтерген Адай 
революциялық комитетінің бұрынғы төрағасы  Тобаниз Әлниязұлын «Адайдың 
князі» деп атуға үкім шығарттырған Голощекин тәрізді.  

Сол оқиғаның куәсі болған ҚР еңбегі сіңген қайраткері Д.Әріпов естелігіне 
жүгінелік: «...1988 жылдың ақпан айында... Орталық партия комитеті 
актив өткізді... залға Колбин, басқа да Бюро мүшелері кіріп келді. Колбин 
президиумға кідірместен, бірден трибунаға қарай жүрді. Ашулы, адуын 
екендігі бірден байқалды... ешбір кіріспе сөзсіз: «адайлар Маңғышлақты 
Гурьев облысына қосуға қарсы болып арыз жазып жатыр. Оны ұйымдастырып 
жүрген Марабаев көрінеді», деді, қызыл сары реңі көгіс тарта, екі көзін қазір 
атып тастайтын кісідей қадай түсіп. Зал сілтідей тынды, енді не болар екен 
деп күткендей, активке қатысушылар үнсіз қалды. Осы кезде Нәкең аспай-
саспай орнынан тұрып, тайсалмастан: «Біріншіден, мен ешқандай арыз 
ұйымдастырудан аманмын, екіншіден, ешқашан елді ру-жікке бөлген емеспін, 
«адай» деген сөзді алғаш рет сіздің ауызыңыздан естіп тұрмын, артық сөздің 
қажеті қанша», деді»...

Е.АСАНБАЕВ: «МАҢҒЫСТАУ ДЕРБЕС ОБЛЫС БОЛА 
АЛМАЙДЫ ҒОЙ...» 

Н.Назарбаев құрғызған комиссияның оң шешім қабылдауына 
маңғыстаулықтар барын салып, қажет құжаттармен қамтамасыз етті. Түбегейлі  
зерттеу нәтижесінде комиссия «Маңғыстау өз алдына дербес облыс бола 
алмайды, өйткені, өз табысы өзіне жетпейді»-деген тәрізді бұрынғы дүдәмал 
пікірді өзгертті. ССРО Министрліктеріне тікелей бағыныстағы облыстың 
өнеркәсібінен түскен табыс, республиканы айналып өтіп, Мәскеуге барып 
құйылады екен. Шындығында Маңғыстау өңірі республикада алдыңғы 
орындарда еді. 

Облысты қалпына қайта келтіру мақсатындағы өлке тұрғындарының 
аманатын арқалаған сапарлары жөнінде Киікбай  Рзаханов  былайша еске 
алады: «...Бірінші хатшы бізді кабинетінің орта жерінде қарсы алды да: 
«шаруаларыңды  Ерік Асанбаевқа тапсырамын, ол мұқият қарап өз ұсынысын 
айтады», деп, өзінің денсаулық сақтау қызметкерлерінің конференциясына 
асығып тұрғанын айтып, бізбен жылы қоштасты. 

Е.Асанбаевқа кіргенімізде ол бірден, «Маңғыстау дербес облыс бола 
алмайды ғой, табиғатынан жәрдем арқасында күн көруге  бейім», деп, біздің 
меселімізді қайтарып тастады. Біз бұл пікірдің жаңсақтығын алға тартып, олай 
еместігін дәлелдейтін құжаттар әкелетінімізді айтып, шығып кеттік. Елге келген 
соң, қаланың және бұрынғы облыстың статистикалық мәліметтерін  мұқият 
жинадық. Облыстың өнеркәсібі өнімдері қаржыларының республикаға соқпай 
Орталық Мәскеуге барып түсетінін дәлелдедік. 

 А.Пак екеуміз әлгі құжаттарды арқалап, Алматы қайдасың деп тағы 
тарттық. Салып отырып Е.Асанбаевтың есігін қақтық, құжаттарды тапсырдық. 
Келесі күні Асанбаев шақырады. Барсақ, бұрынғыдан жылы қабақ танытып, 
мәліметтеріміздің шынайылығын тексеруге Министрлер Кабинетіне жіберетінін, 
егер оң нәтиже болып жатса, мәселенің республикалық деңгейде қаралатынын 
айтқан. 

Бірақ облысты қайта құру мәселесіне түрлі себептер алға тартылып, нақты 
жауап кешіге берген...

Н.НАЗАРБАЕВ: «ЖАУАБЫН ТҮСТЕН КЕЙІН 
АЛАСЫҢДАР...»

Сол кезде Қазақ ССР Жоғарғы кеңесінің депутаты, кейін облыс әкімі  болған, 
қазір сенатор, осы мәселенің бүге-шігесіне дейін жақсы білетін Л.Қиынов 
маңғыстаулықтардың тілегіне Елбасының қалай нүкте қойғанын былай 
баяндайды: 

«...Ол кезде мен «Комсомолскнефть» мұнай-газ өндіру басқармасының 
бастығы едім, сонымен бірге, Прикаспий тау-кен металлургия комбинаты 
білескен кәсіподағының төрағасы Эдуард Кузьмик екеуміз 1990 жылы 12 
шақырылған Қазақ КСР Жоғарғы Кеңесінің депутаты болатынбыз. Ол кездері 
Жоғарғы Кеңестің депутаттары Алматыға сессия жұмыстарына қатысу үшін ғана 
баратын едік. 

Сол тұста Маңғыстау облысының қайта құрылу мәселесін қарау жайының 
ұзаққа созылып бара жатқанынан да  хабарымыз болатын-ды. Өйткені мұның 
алдында «қызметсіз қалған кейбір шенеуніктер маңғыстаулықтардың хаттарын 
ұйымдастырып, сол арқылы өздері тағыда биліктің басына келгісі келіп 
жүргендер» деген қаңқу сөз де ашық айтыла бастаған еді... 

Эдуард Константинович екеуміз өзіміздің Жоғарғы Кеңестің депутаттары 
болғанымызды пайдаланып, сессияның үзілісі кезінде Нұрсұлтан Назарбаевқа 
жолығып, маңғыстаулықтардың тілегін, жабылып қалған облысты қайта ашудың 
аса маңыздылығы жөніндегі өз ойымызды айттық. Нұрсұлтан Әбішұлына сол 
арада облыс қысқарып қалғаннан бері аймақтың әлеуметтік жағдайының 
төмендеп бара жатқандығын, жергілікті халықтың ірге көтеріп көше 
бастағандықтарын, жасырмай жайып салдық...  

Эдуард Кузмич екеумізді мұқият тыңдаған Елбасы: «Жауабын түстен кейін 
аласыңдар!», деген бір ауыз сөзін айтты да жүріп кетті...». 

Күнұзаққа Президенттің жауабын сарыла күтіп жүрген Ляззат Кетебайұлы 
естелігін былай жалғастырады: 

Н.НАЗАРБАЕВ: «ӨЗ ЖЕРЛЕСТЕРІҢІЗГЕ АЙТА 
БАРУЛАРЫҢЫЗҒА БОЛАДЫ. ОБЛЫСТЫ ҚАЙТА 

АШАМЫЗ»

 «...Жауабын түстен кейін аласыңдар», деген бірауыз сөзге көңіл бірде 
үмітті, бірде күпті болып, әбден мазасыздана бастадық. Дегбірімізді қашырған 
түс те келді, уақыт желіп барады. Сол жүрдек уақыттың сәті түсіп, демімізді ішке 
тартып, тағы да Нұрсұлтан Назарбаевқа жақындай бастадық. Кузмик екеуміздің 
өзіне жақындап келе жатқанымызды аңдап қалды да: «Өз жерлестеріңізге айта 
баруларыңызға болады. Облысты қайта ашамыз!»-деген Нұрсұлтан Әбішұлының 
жүзінен әлдебір жылылықты аңғардым. Енді ойлап отырсам, сол бір жылылық 
елге, өз халқына деген жүрек мейрімі мен адал жанының ыстық ықыласы екен-
ау! 

Жүрегіміз қуаныштан жарылғандай болып, Кузмик екеуміз алғысымызды 
жарыса айтып, қанаттанып шыға келдік. «Өз жерлестеріңізге айта 
баруларыңызға болады. Облысты қайта ашамыз!»-деген Нұрсұлтан Әбішұлының 
осы бірауыз сөзі күні бүгінге дейін сана түкпірінен үн қатып тұрғандай болады... 
Нұрсұлтан Назарбаевтың бұл шешімді қабылдауы елдің бүгіні мен болашағын 
айқындау жолындағы асқан көрегендігі болатын. Қазіргі уақытта мұнайлы өлке 
атанып отырған Маңғыстау облысы Қазақстанның іргелі бір қазыналы аймағы 
саналады...».

В.Г.АНУФРИЕВ: «КАДР МӘСЕЛЕСІН 
ШЕШЕ АЛАТЫН ЕМЕСПІН...»

Жаңа құрылғалы отырған Маңғыстау облысының басшылық органдарын 
сайлау жиындарын өткізуге әуелі Қазақстан КП Орталық комитетінің екінші 
хатшысы В.Г.Ануфриев келген еді. Ол  аудандар партия ұйымдарының 

жетекшілерін жинап, жаңа облыстың бірінші басшылығына Ф.А.Новиковтың 
кандидатурасы ұсынылуы тиіс екенін айтқан. Осы кезде Ералиев және Маңғыстау 
аудандық партия комитеттерінің бірінші хатшылары Қайролла Ережепов, 
Сақып Керелбаев  В.Г.Ануфриевтің ұсынысымен келіспей, «бірінші басшы 
жергілікті жердің азаматы болу керектігін» алға тартады. Талқылай келе олар: 
«егер астанадан әкелу керек болса, өлкені жақсы білетін жерлесіміз жазушы 
Ә.Кекілбаевтың кандидатурасы лайық» деп тұрып алады. Бұл демократияның 
алғашқы лебінің ескені болатын. Тығырыққа тірелген В.Г.Ануфриев өз бетімен 
бұл мәселені шеше алмайтынын ескертіп,  Қазақстан КП Орталық комитетінің  
бірінші хатшысы Нұрсұлтан  Назарбаевқа хабарлап, келуін өтінеді. 

Н.НАЗАРБАЕВ: «ӘБІШПЕН РЕСПУБЛИКАЛЫҚ 
ДӘРЕЖЕДЕ БІРГЕ ЖҰМЫС ІСТЕГІМ КЕЛЕДІ»

Н.Назарбаев облыстық партия комитетінің  ұйымдастыру пленумы  мен 
облыстық кеңестің  сессиясына қатысуға сол бойда Ақтауға ұшып келеді де, 
облыс басшылығына Алматыда тұратын маңғыстаулық жазушы  Ә.Кекілбаевты 
әкелуді сұраған ұсынысқа түсіністікпен қарайтынын, алайда ондай білімді де, 
білікті азаматпен  республикалық дәрежедегі қызметте бірге жұмыс істегісі 
келетінін, Әбіштің өзімен де сөйлескенін айтып, сонымен бірге бұл жолы 
олардан Ф.А.Новиковтың кандидатурасын қолдауларын өтініп, Маңғыстау 
халқы алдында ағынан жарылған. Бірінші хатшының ұсынысын ел басқаруда 
тәжірибесі мол азаматтар Д.Әріпов, Н.Марабаев жолдастар бірден қолдап, 
өзге коммунистерді де қолдауға шақырған болатын. Ал Әбіш аға телефонмен 
жерлестеріне, «өзіне деген зор құрмет пен сенімдері үшін» алғысын айтып, 
Президенттің ұсынысын қолдауларын өтінеді. Ал Нұрсұлтан Әбішұлы болса 
жиналыстан кейін алып қалып, өз ой-пікірлерін бүкпесіз еркін айта білетіндері 
үшін Қ.Ережепов пен С.Керелбаевқа ризалығын білдірген еді. 

Н.НАЗАРБАЕВ: «БІЗГЕ ҚАЗІР ЭКСПЕРИМЕНТ ЕМЕС, ТЕЗДЕТІП  ЖҰМЫС 
ІСТЕУ КЕРЕК»

Өкілетті орган ардагері Ғани Кариннің осы жиын жөніндегі естелігінен де 
үзінді келтіре кетелік: «...Горбачевтің сөз бостандығы саясатына байланысты 
«шешендердің» көбейген заманы. Ондайлар облыстық кеңес депутаттарының 
арасында  аз болған жоқ. Шындығын айтсақ көбі сауатты еді. Солардың ең 
белсендісі Николай Валицкий сөз алып: «Мен бүгін Новиковқа қарсы дауыс 
берейін деп келгенмін, себебі ол Гурьев  облыстық атқару комитеті төрағасы 
болған кезде Маңғыстау өңірінен сайланған депутаттар көтерген бірде-бір 
мәселені шешпеді. Бірақ құрметті Нұрсұлтан Әбішұлы, Сіз ұсынып отырғаннан 
кейін мен қолдаймын, алайда оң өзгерістер болмаса бұл кісіге сенім көрсету 
мәселесін көтеретінімді қаперіңізге беремін» деп аяқтады. Назарбаев: 
«Келістік. Бірақ ондай мәселе туындамайтын шығар» деп әзілмен күлді.

.Обкомның ұйымдастыру пленумында бірінші хатшы болып Новиков 
сайланып, қалған хатшыларды сайлауға көшерде тағы бір күтпеген жағдай 
болды. Екінші хатшылыққа жерлесіміз, соңғы жылдары Мәскеуде КОКП Орталық 
Комитетінде инспектор қызметін атқаратын Зейнолла Алшымбаевты ұсынғанда, 
ол сөз алып: «Обком бірінші хатшысын сайладық, қалған хатшыларды қазір қай 
жерде де кеңінен қолданылып жүрген баламалы әдіспен сайлауды ұсынамын» 
деді. Бұл ұсыныс Нұрсұлтан Назарбаевқа ұнамай қалса керек, ол: «Сіздер 
менің актив жиналысында егжей-тегжейлі айтқан әңгімелерімді түсінбей 
қалдыңыздар ма? Бізге қазір эксперимент емес, тездеп жұмыс істеу керек. 
Шешімін күтіп отырған күрмеулі мәселелер көп, халық бізден оң өзгерістер 
күтуде», деп қатқылдау айтты...».

Көп кешікпей депутат Қайролла Жеткізгенұлы Ережеповонекінші 
шақырылған Жоғарғы Кеңес төрағасының  орынбасарлығына, кейінгі сайлауда  
депутат Әбіш Кекілбаев онүшінші шақырылған Жоғарғы Кеңестің Төрағалығына 
сайланған. Әкімдік  басқару институты өмірге енген кезде Маңғыстаудың 
төлтумасы, мұнайшы-инженер Ляззат Кетебайұлы Қиыновты облысқа әкім 
етіп тағайындаған. Алдында ғана «Маңғыстаумұнайгазға» бас директор 
болып тағайындалған, әлі мемлекеттік қызметте ысыла қоймаған жас жігітке 
Нұрсұлтан Әбішұлының бұлай батыл қадам жасап, зор сенім көрсетуі, тегіннен 
тегін емес, қолынан іс келетін кадрды көре білуі еді. 

АҚҚУЛЫ  ШАҺАР  АҚТАУҒА ӨЗ ЕСІМІ ҚАЙТАРЫЛДЫ

1991 жылы қалаға бұрынғы өз атауы - Ақтау есімінің қайтарылуы да 
Елбасының қоғамдық пікірге бейжай қарамайтынының айқын айғағы болатын. 

Жергілікті билік органдарының және қоғамдық ұйымдардың көтеріп 
жүрген тағы бір мәселесі облыспен бірге Шевченко қаласының да бұрынғы 
атауын қайта қалпына келтіру еді. Ұсыныс белгілі дәрежеде өзге ұлттың 
кейбір өкілдері тарапынан қарсылыққа ұшырағанда С.Шапағатов басқарған  
«Парасат» қоғамы оларды түсіндіруде елеулі жұмыс істеді.

Қала 1959 жылы Ақтау поселкесі атанып, 1963 жылғы 10 желтоқсанда Қазақ 
ССР Жоғарғы Кеңесі Президиумының Жарлығымен  Ақтау қаласы мәртебесін 
алып, ал жарты жылдан кейін 1964 жылдың 1 шілдесінде осы өңірде 1850-
1857 жылдары айдауда болған украин халқының ұлы ақыны Т.Г.Шевченконың 

туғанына 150 жыл толу құрметіне  Шевченко болып өзгертілген еді. 
Маңғыстау түбегін қолтығына алған Каспий теңізі солтүстіктен оңтүстікке 

қарай  1200  шақырымға созылып жатыр. Қарымды ені – 435 км. енсіз жері 
– 196 км. Теңіз шарасы үш бөлікке – солтүстік, орта және оңтүстікке бөлінеді. 
Әр дәуірде Гиркан, Абескун, Дайтем, Колзум, Мазандаран, Дербент, Хвалы, Хазар 
тәрізді 70-тен астам әртүрлі атаулармен аталған. Биоресурс қоры 500 млрд. 
АҚШ долларымен бағаланған, әлемдегі бекіре тұқымдас балықтың 90 пайызы 
өседі. Қазақ Елінің Каспийдегі үлесі 29 пайыз. Деңгейі мұхиттан 28 метр төмен. 
Ең терең жері 980 метр. Географиялық түзілімде оны «әлемдегі ең ірі көл» деп 
қарастырғанымен, жергілікті халық үшін ол теңдесі жоқ теңіз. Аумағы Мұхитқа 
шектесіп жататын Балтық теңізінен, Адрият теңізінен, Ақ теңізден едәуір үлкен.

Жарқабақтан құлап кетердей теңізге үңіліп қарап тұратын Ақтау – шын 
мәнінде аққу мүсінді қала. Әсем биік үйлер көз алдыңа тынық күнде теңіз бетінде 
бір-бірін аймалай жүзіп жүрген аққуларды немесе ақ желкенді парустарды 
елестетеді. Ақын Т.Айбергенов «Сұлулығына қарай алмайсың толғанбай, 
терезесінен теңізге секіріп кетсең болғандай» деп тамсана жырлағандай қала 
орналасқан теңіз жағалауын қыста құс төресі – аққулар мекендейді. Тұрғындар 
аққуларға жем апарып шашып тамашаласа, ол жемді таласа-тармаса шағалалар 
қағып кетіп жатады. 

ТЕҢІЗ СУЫН  ІШЕТІН ҚАЛА

Ақтау қаласына даңқ әкелген уран, мұнай мен газ ғана емес, сонымен бірге 
теңіз суын тұщытатын қондырғы. Ақтау шөл далада орналасып, теңіздің тұзды 
суын тұщытып ішетін ТМД елдеріндегі жалғыз қала болып келді. Ертеректе мұнда 
ауыз суды Махачқаладан танкермен тасыған. 1973 жылы техника ғылымының 
докторы Виталий Абрамович Клячко бастаған жас инженерлер тобы бұл 
тиімді әдісті жүзеге асырғаннан бері мұнда БН-350 атом реакторымен жұмыс 

істейтін энергокомбинат дүниеге келді. «БН» - аббревиатура (қысқартылған 
атаулар), шапшаң нейтронды дегенді білдіреді. 350 саны станция ішінде өндіріп 
шығара алатын электр қуатының (мың киловатт) шартты мөлшерін анықтайды. 
Маңғыстау энергокомбинатын «түбектің жүрегі» деп атайды. Ол энергия, жылу 
және тұщытылған су береді.

Қала Патрик Амберкромби атындағы алтын медаль иегері. Бұл награданы 
Дүнижүзілік архитекторлар одағы үш жылда бір рет қоршаған ортаны аялаған, 
яғни, қолайсыз табиғатта адамдардың өмір сүруіне жағдай жасаған қалаға береді 
екен. Сол жылы бұл наградаға әлемнің 53 қаласы таласыпты.

ҚР Үкіметі 2012 жылы Ақтау қаласының бас жоспарын бекітті. Таяудағы 10-
15 жылдың ішінде қаланың солтүстік-батыс бөлігінде 20 жаңа шағын аудан бой 
көтереді. Қала салынғанынан бастап индустриялық-инновациялық жетістіктердің 
бастамашысы болып келеді деуге толық негіз бар. Алдағы мезгілде Каспийдің 
көліктік-логостикалық жүйесі одан әрі дами түседі. Батыс Қазақстандағы мәдени 
орталық және ең көрікті қалалардың бірі ретінде әлем туристерін өзіне тартатын 
болады.

ЕЛБАСЫНЫҢ  ӨЛКЕГЕ САПАРЛАРЫНАН

ДОМБЫРАМЕН ӘН САЛҒАН

1991 жылғы 22 қазанда Ақтау қаласына Қазақ ССР Президенті Нұрсұлтан 
Назарбаевкелді. Ол аэропорттан түскенбойда бірден Тіс пастасы зауытының 
ашылу салтанатына  арналған митингіге қатысып, сөз сөйледі. Сондай-ақ Абай 
атындағы мәдениет сарайында заводтың ашылу құрметіне арналған салтанатты 
жиынға қатысты. 

Өнерпаздар Президентті сахнада әнмен қарсы алғанда, Нұрсұлтан Әбішұлы 
сахнаға шығып, оларға жауап ретінде қолына домбыра  алып халық әнін орындап 
береді.

Президенттің бұл қарапайымдылығына жиналғандар шын жүректен риза 
болды. Ақтау аспанында ән одан әрі қалықтап, әншілердің де, көрермендердің 
де көңілдері бір серпіліп қалды. Митингіден кейін Президент зауыт 
жұмысшыларының «Алтын құм» демалыс орнын,  Маңғыстау ақын-жырауларының 
өрен жүйрігі Қашаған ақынға арналған жаңа ескерткішті тамашалады. Облыс 
активінің жиналысында сөз сөйледі және жұмысшылардың сұрақтарына жауап 
берді. 

Актив жиналысы Республика Жоғарғы Кеңесінің Қазақ ССР Президентін 
сайлау туралы Заңына сәйкес Қазақ ССР Президенті сайлауында Н.Ә.Назарбаевтың 
кандидатурасының ұсынылуы туралы шешімді қолдады.

1991 жылғы 1 желтоқсанға Республикада Қазақ ССР Президентін сайлау күні 
белгіленіп, оған      кандидаттар ұсыну басталуына орай Маңғыстау облысы бойынша 
«Маңғышлақнефть» өндірістік бірлестігінің, «Адай» автокөлік кәсіпорынының, 
ЭЧ-5, т.б. коллективтері Нұрсұлтан Әбішұлы Назарбаевтың кандидатурасын 
ұсынып, оны облыс сайлаушылары  бірауыздан қолдады. Н.Назарбаевты қолдау 
қоғамдық комитетіқұрылып, оны Республика Жоғарғы Кеңесінің депутаты, 
«Комсомолскнефть» МГӨБ бастығы, президенттікке кандидаттың сенімді өкілі 
Ляззат Кетебайұлы Қиынов басқарды. 

1991 жылғы 10 желтоқсанда Алматы қаласындағы Республика сарайында ҚР 
тұңғыш Президенті Нұрсұлтан Әбішұлы Назарбаевты ұлықтауға  (инаугурация) 
арналған Қазақ ССР Жоғарғы Кеңесінің салтанатты мәжілісі болды.  Оған Маңғыстау 
облысынан сайланған СССР және Қазақ ССР халық депутаттары, кәсіподақтары, 
жастар одағы, дін, интеллигенция өкілдерінен тұратын, облысымыздан 30 адам 
қатысты. Солардың бірі – Бейнеу аудандық «Рауан» газетінің редакторы Айтуар 
Өтегенов (біз) болатын. Бұл жиынға қатысу бақыты кейін бізге «Елбасы және 
Маңғыстау» кітабын жазуға (бірақ әлі қолжазба күйіндегі) мүмкіндік берді. 

ӘКІМШІЛІК ПЕН КЕҢЕС БӨЛІНДІ

1992 жылғы ақпанда ҚР Президенті Н.Назарбаевтың Жарлығымен Маңғыстау 
облыстық кеңесінің төрағасы Ф.А.Новиковтың Маңғыстау облысының Әкімшілік 
басшысы (Глава администрадций) болып тағайындалуына орай (бұрын партияның 
бірінші хатшысы, кеңес төрағасы бір кісі болатын), жаңа «Жергілікті өзін-
өзі басқару және Қазақстан Республикасы халық депутаттарының жергілікті 
кеңестері туралы» заңға сәйкес халық депуттары облыстық кеңестің кезектен 
тыс тоғызыншы сессиясында дербес төрағалыққа Дүйсембі Әріпов пен 
Құралбек Қошкелдіұлы Келжановтың кандидатуралары ұсынылды. Д.Әріпов өз 
кандидатурасын қайтып алды да, төраға болып Қ.Келжанов сайланды. Ал бұрынғы 
облыстық атқару комитетінің төрағасы Н.Марабаев әкімшілік басшысының 
бірінші орынбасары болды. 

1992 жылдың қарашасында Алматыда жергілікті әкімдер мен Кеңес 
төрағаларының республикалық семинар-кеңесі өтіп, онда Президент Н.Назарбаев 
баяндама жасап, жергілікті өкілетті және атқару биліктерінің міндеттері, ара 
қатынасы тұрғысында әңгімеледі. Семинар-кеңесті мерзімдік басылымдар 
«Республиканың болашағы туралы үлкен әңгіме» деп жазды. Шынында да солай 
болды.  Сол кеңеске қатысқан осы жолдардың авторы (А.Ө.) ол кезде Маңғыстау 
облысындағы Бейнеу аудандық кеңесінің төрағасы болатын. Ол кезде журналистер 
де демократия лебімен жергілікті билік органдарының жетекшілігіне баламалы 
түрде түсіп, жеңіске жетіп, сайлана бастаған еді. 

Сол жиында өзге өңірдегі кейбір жергілікті әкімдер мен төрағалардың 
арасындағы жеке бас келіспеушіліктері де үлкен мінберден көрініс беріп қалды. 
Әкімдер тарапынан «жергілікті кеңестердің қажеті жоқ» деген пікірлер  айтылды. 
Ал кеңес төрағалары демократиялық өркениетті елдердің бәрінде де сайланбалы 
органдардың болатындығын тілге тиек етті. Осылай өкілетті және атқарушы 
органдардың басшылары бір-бірін жоққа шығарды. 

 Президент өз сөзінде «Кеңес болады, болуы тиіс» деді. Президенттің бұл сөзі, 
«аты өзгерседе, заты өзгермейтін өкілді орган болуы керек» дегені болатын.  (Көп 
кешікпей кеңестің орнына сайланбалы орган – кейін мәслихат аталған, мәслихат 
– депутаттар жиналысы дүниеге келді). Өзге өңірде әкім мен төраға билікті бөлісе 
алмай таласып жатқанда маңғыстаулық әкімдер мен төрағалар ауызбірлікте 
жұмыс істеді десе  болады. 

Біздің облысымызда көп нәрсені адамгершілік безбенімен өлшеп, 
пайымдайтын, өзінен гөрі ел мүддесін көбірек ойлайтын әкімнің де, төрағаның 
да бар екенін сезінгенмін. Олар (Б.Әзірханов, А.Еділханов, М.Ікаев, М.Абылханов, 
Ж.Жапақов) менің шығармаларымды қадағалап оқып, сыртымнан құрметтеп 
жүреді екен. Сол жерде  «бір жеңнен қол, бір жағадан бас шығарып», Бейнеу 
аудандық кеңесінің төрағасы менің ұзақ мерзімнен бері баспада шаң басып 
жатып-жатып, ең соңында нарықты, баспаның мүшкіл халін желеу етіп, өзіме 
қайтарған  «Ақсұқсыр» атты  поэзия кітабымды демеушілік әдіспен сол кезде 
қоғамдық негізде құрылған «Аққұс» қауымдастығынан (президенті О.Бөкей, 
вице-президенті Ж.Ерман) шығаруға уәделесіп, көп кідірмей ол 1994 жылы 
баспадан шықты. Оны оқырмандар «өлке тарихының жазылмай келген кейбір 
тұстарын шынайы баяндаған» шығармалар ретінде жақсы қабылдады. Бұл кітап – 
киелі Маңғыстау тақырыбын жазуға бастама болды. 

Сессия үзілісіндегі жүздесу (Елбасы және депутаттар 
Л.Қиынов пен Э.Кузьмик)

(Жалғасы 5-8-беттерде)

Соңы. Басы 1-4беттерде

�АЙТА Т�ЛЕГЕН Т�БЕК
МҰНАЙ ӨҢДЕУ ЗАУЫТЫНЫҢ ҚҰРЫЛЫСЫ БАСТАЛДЫ

1992 жылдың 12 мамырында өлке тарихында есте қалар оқиға болды. 
Маңғыстау мұнай өңдеу зауыты құрылысының алғашқы қадасы қағылып, 
алып эксковатор ожауымен зауыттың орнының топырағы қопарылды. 
Салтанатты митингті «Маңғыстаумұнайгаздың» бас директоры Л.Қиынов 
ашып,  облыс басшылары (Ф.Новиков, Н.Марабаев), республика министрлігі  
(Н.Бекбосынов), ССРО мұнай министрлігі (С.Тополов) өкілдері  сөйлеп, 
зауыт құрылысының басталғанын жария етті. «Митингтен кейін зауыттың 
механикалық шеберханасының іргесі қаланар жерден алдын ала дайындалып 
қойылған күректермен топырақ қазу рәсімі жасалды. Алғашқы топырақты 
алу Форт-Шевченко қаласының ұланы -5 жасар Серік Қалменұлы Досалиевке 
беріліп (жер байлығы біздің болашағымыз – жас ұрпақтың қолында, барлық 
игілікті істер солар үшін жасалмақ деген ойды білдіру мақсатында), одан кейін 
бәріміз осы рәсімге қатыстық. Бұдан кейін тағы бір тапқырлық көрсетіліп 
(бұны ойластырған зауыт қызметкері Әулет Кекілбаев еді), ол күректердің 
біріне мұражайда сақтау үшін бәріміз қолтаңбамызды қалдырған едік... 
(Д.Әріпов естелігінен). 

1991 жылдың 14 ақпанында Қазақ ССР Министрлер кабинеті мен ССРО 
Мұнай және газ өнеркәсібі министрлігінің ММӨЗ жөнінде  бірлескен  №101 
Қаулысы қабылданған еді. Құжат қабылданбай тұрып Бозашы мұнайын тиімді 
пайдаланудың және өңдеудің, сөйтіп, елімізді сапалы мұнай өнімдерімен  
қамтамасыз етудің әртүрлі жолдары терең зерделенген-ді. Жоба бойынша 
Бозашы мұнайын терең өңдейтін зауыттың қуаты жылына 6 миллион тонна 
өңделген өнім  болады. Өнімінің құрамына – өте жоғары сапалы бензин, 
реактивті және дизельді отын, жол және құрылыс битумдары, сонымен бірге 
өте бағалы компененттер-ванадий мен никель кіреді.

 Зауыттың жылына 3 миллион тонна мұнай өнімдерін шығара алатын 
бірінші кезегін 1995 жылы пайдалануға беру жоспарланды.  ҚР Министрлер 
Кабинетінің  14.10.1991 жылғы № 605 Қаулысымен зауыт құрылысына 
қосымша шаралар белгіленді. Экспортқа шығару квотасы жасалды. Жыл 
сайын Бозашының 1миллион тонна мұнайынан түскен қаржыны зауыт 
құрылысына мақсатты жұмсау үшін «Әлембанктен» мұнай сатудан түсетін 
қаржыны жинайтын арнайы валюталық есепшот ашылды.

 1992-1994 жылдары жұмыс біршама қарқынды жүрді. Зауытқа ондаған 
километрлік асфальт жол, теңіз суын әкелетін 20 км технологиялық  құбыр 
(диаметрі 1220 мм), 15 км ауызсу құбыры,  Тамақ стансасынан 47 км теміржол 
төселді,  ВЛ-6 кв электр желісі тартылды. 

Елбасы 1994 жылғы 14 маусымда Ақтау қаласындағы «Каскор» акционерлік 
компаниясының Химия-гидрометаллургия заводында сөйлеген сөзінде былай 
деген еді: «Мұнай өңдеу заводы мәселесімен өзім шұғылданып жатырмын. 
Бұл Жапония үкіметімен келіссөз кезінде де әңгіме болды. Маусымның 7-8-
де Токиода бірлескен экономикалық комиссияның кездесуі өтті. Ол бірнеше 
жобаларды қарады, соның ішінде Ақтаудағы мұнай өңдеу заводы, Батыс – 
Құмкөл мұнай құбыры бар. Трубаны жауып тастағанда мұнайды басқа жаққа 
бұруға  тұтынушы табылады, ол бүкіл Орта Азия. Кімге сатсақта бәрібір 
емес пе? Қазір жапондықтар бұл өнімнің өту барысын анықтап, осы істі 
зерттеуге ықылас білдіріп отыр. Мұнай өңдеу заводы – қымбат объект, шет 
ел қаржысынсыз оны сала алмаймыз. Уәде берейін, мен өз тарапымнан осы 
іспен тұрақты шұғылданамын, сіздер де шұғылдануларыңыз қажет ». («М» 
№83, 23.06.1994)

  1994 жылдың мамырынан бастап құрылыс жұмысы қаржы жоқтықтан 
баяулай бастады да, кейінгі жылдары  мүлдем тоқтаған... 

Елбасы сонау 1994 жылы маңғыстаулықтар алдында берген уәдесін 
орындады. Жалпы Нұрсұлтан Әбішұлы үкімет адресіне айтылған сын-
ескертпелерден қажет кезінде елеулі қортынды да шығара біледі. Құрылысы 
тоқтап қалған осы мәселеге қайта оралып, 2014 жылғы Қазақстан халқына 
Жолдауында Үкімет алдына елімізде төртінші мұнай өңдеу зауытын салу 
үшін орын, мерзімі мен қаржыландыру көздерін қарастыру міндетін қойған 
болатын. Өз аймағында зауыт салу құқығына ие болуға бірнеше облыс 
атсалысты, нәтижесінде бұрыннан ыңғайлы базасы, мол мұнай қоры бар 
маңғыстаулықтар тағы да жеңіске жетті. Облыс әкімшілігі облыс аумағында 
жұмыс істеп жатқан қытайлық мұнай копанияларымен бірлесе отырып,  
инвестиция тартуға ирандық әріптестерімен мәмілеге келді.  

КАСПИЙ ҚАЙРАҢЫ МҰНАЙЫ -  ЕЛ ИГІЛІГІНЕ

Елбасы Н.Назарбаев 1992 жылдың екінші жартысында Үкімет мүшелерінің, 
геологтардың, мұнайшылардың, өзге де мамандардың қатысуымен кеңейтілген 
мәжіліс өткізеді.

Онда  Каспий қайраңында мұнайгаз барлау жұмыстарын жүргізу жайлы 
тарихи шешім қабылданады. Көп ұзамай 1993 жылдың 13 ақпанында Үкіметтің 

«О становлении и развитии добычи углеводородного сырья в казахстанской 
части Каспийского моря» атты қаулысы шықты.

 Қаулының бір тармағында «Казахстан Каспий Шельф» ұлттық 
мамандандырылған компаниясын құру көзделген еді. Компанияның алғашқы 
президенті болып, тәжірибелі инженер- геолог - мұнайшы, ҚР энергетика және 
отын ресурстары министрінің орынбасары, геология-минерология ғылымының 
докторы Балтабек Қуандықов, оның орынбасары болып Жақып Марабаев 
тағайындалды. 

Каспий теңізінің қазақстандық бөлігі Атырау мен Маңғыстау облыстарына 
қарайды. Әлемдік мұнай игеру тарихындағы  күрделі жоба атанатын 
кенорнына маңғыстаулық ұлы ақын Қашаған Күржіманұлының (1841-1929) 
есімі берілген. Бұл атауды сол кездегі Маңғыстау облысының әкімі, белгілі 
мұнайшы Ляззат Қиынов ұсыныпты.  Ақынның ертеде Каспий теңізінде болған 
аңыз-оқиғаны баяндайтын  «Топан» атты дастаны бар, онда құрлықты топан 
су қаптауының басты себеп-салдары философиялық тұрғыдан баяндалып, 
адамдар осыдан ғибрат алыңдар деп түйіндейді. Күй атасы Құрманғазы осы 
дастанды негізге алып, Қашекеңе «Көбікшашқан» атты күй арнаған. Ал адуын 
ақын Хамит Ерғалиев өзінің «Құрманғазы» поэмасында ұлы ақын мен ұлы 
күйшінің достығын, «Көбікшашқан» күйінің шығу   тарихын көркем тілмен 
баяндайды. Демек теңізде күйшінің есімі берілген кенорнының болуы да тегін 
емес.

ЕЛБАСЫҒА ТАРТЫЛҒАН СЫЙ –  ЕКІ АҚБОЗ КИІЗ ҮЙ

1993 жыл. 16 қазан. Президент Н.Назарбаевқа маңғыстаулықтар атынан 
сыйға тартылған шеберлер Атабай Тәкенов пен Бақыт Бозжігітов жасаған 
екі ақшаңқан киіз үй жиһаздарымен Алматы қаласындағы паркке тігілді. 
Оны  Президентке облыс әкімі Ф.А.Новиков, облыстық кеңес төрағасының 
міндетін атқарушы Д.Әріпов табыс етті. Осы оқиға жөнінде Д.Әріпов өзінің 
«Күнделіктер сөйлейді» (Алматы, 2012, «Қазығұрт») кітабында былай дейді: 
«...Бұл есте қаларлық шараны орындау кезінде аталған шеберлер, олардың 
отбасылары және басшы қызметтегі азаматтардан Әбіш Кекілбаев, Қайролла 
Ережепов, Нұртай Әбіқаев, Иманғали Тасмағамбетов, Қуаныш  Сұлтанов, 
Балташ Тұрсынбаев, Төлеген Жүкеев және Серік Оспанов болды... кешкі сағат 
17-де Нұрсұлтан Әбішұлы мен Сара Алпысқызын қарсы алдық. Бұл кісілер екі 
үйді де көріп шығып, өте риза болысты. Президент екі үйден де дәм татып, 
Атабай мен Бақытқа, олардың отбасыларына, маңғыстаулықтарға шынайы 
рахмет айтып, «осы үйлердің біреуі республиканың орталық мұражайына 
қойылатын болады», деді. Атабай шаңыраққа ілінген қос кәрі жіліктің 
әрқашанда жақсылық әкелетінін, қауіптен қорғайтынын айтса, Бақыт өз 

қолымен есік пен сықырлауыққа ағаш ішіне сүйек енгізіп инкрустатция 
әдісімен жасалған өрнектердің мән-мағынасын түсіндірді. Атабай зайыбы 
екеуі Президенттің иығына шапан жапты. Сара  Алпысқызы да өз тарапынан 
тиісті сыйлықтар ұсынып, көп-көп рахмет айтты. Сыйлықтардың ішіндегі ең 
құрметтісі Нұрсұлтан Әбішұлының Атабайдың иығына жапқан қасқыр ішігі, 
Бақытқа ұсынған бөлтірік терісінен жасалған күрте және Президенттің суреті 
салынған сағат болды...».

«БІЗДЕР «БОЙНГПЕН» ҰШАЛЫҚ»

1993 жылғы 18 қарашада Президент Нұрсұлтан Әбішұлы Назарбаев 
Ақтауға келіп облыс активінің жиынын өткізіп,  «Маңғышлақнефть» өндірістік 
бірлестігінің Бас директоры Ляззат Кетебайұлы Қиыновты Маңғыстау 
облысының әкімі етіп тағайындады.

Л.Қиынов техника ғылымдарының докторы. Халықаралық инженерлік 
академияның және Қазақстан инженерлік академиясының академигі. Еңбек 
жолын институтты тәмамдағаннан кейін Жетібай кенорнында оператор болып 
бастап, «Қаламқасмұнайгаз» басқармасының бастығы, «Маңғыстаумұнайгаз» 
АҚ Бас директоры болған.   Кейін Мұнай және газ өндірісі министрінің 
орынбасары, Каспий құбыры консорциумының бас директоры болады 

да, екінші рет Маңғыстау облысының әкімі, екі рет «ҚазМұнайГаз» ҰК» 
компаниясын басқарады. 

Д.Әріпов өзінің «Күнделіктер сөйлейді» (Алматы, 2012, «Қазығұрт») 
кітабында былай дейді: «18 қараша 1993 жыл. Облыс басшылары болып, сағат 
18-де ұшып келген Президент Нұрсұлтан Әбішұлы Назарбаевты қасындағы 
кісілерімен қарсы алдық. Президенттің қасында Премьер-Министрдің 
орынбасары Ж.Кәрібжанов, ұйымдастыру бөлімінің бастығы О.Әбдікәрімов, 
Президенттің көмекшісі И.Тасмағанбетов, т.б. болды... Президент активте.. 
Л.Қиыновты бекіту жөніндегі Жарлыққа трибунада сөйлеп тұрып қол қойды да 
облыстың жаңа әкімі Ляззат Кетебайұлына табыс етті. Зал ду қол шапалақтау 
арқылы өздерінің қолдағандықтарын білдірді. 

Нұрсұлтан Әбішұлы 19-шы қарашада  МАЭК мекемесі жаңадан салып 
бітірген спорт залын көрді. Бұдан кейін Италияның  «Зоната» фирмасымен 
бірігіп салынған «Ақбөбек» аяқ киім фабрикасын аралады да, сағат 10.40-
та  Көкшетауға ұшты. Бұл жерде айта кетейін деген жаңалық Президенттің 
Маңғыстаудан қандай ұшақпен ұшып кеткені еді. Біздің республика 
Америкадан  4 «Боинг» сатып алуға шарт жасасқан екен. Солардың ең 
алғашқысы сол күні Москвадан ұшып келіп сағат 9.40-та біздің аэропортқа 
қонған. Президент, қасындағы кісілер және шығарып салушы біздер  болып 
«Боингке» кіріп көріп шықтық. Аэробус Нұрсұлтан Әбішұлына ұнаған болуы 
керек, ұшақ командирлеріне «біздер «Боингпен» ұшалық, мініп келген 
ұшағымыз соңымыздан ұшсын» деген нұсқау берді...».

1993 жылы Президенттің Жарлығымен ҚР Әскери-Теңіз күштері (ӘТК) 
құрылды. Ақтау теңіз порты мен Баутино порты  ӘТК базасына айналды. Орал 
қаласының кеме верфьтерінде тұрғызылған алғашқы отандық катерлер 1995 
жылы қызмет өткеру орындарына келіп жетті. Бір жылдан соң Ақтауда ӘТК 
жалауы көтерілді. 2001 жылы қалада әскери кемелерде жұмыс істеу үшін 
офицерлер, мичмандар мен матростар даярлайтын жоғары әскери-теңіз 
училищесі ашылды.

ЖАҢА ЖЕРГІЛІКТІ ӨКІЛЕТТІ ОРГАН – МӘСЛИХАТ 

1994 жылғы 7 наурызда ҚР Жоғарғы кеңесі мен жергілікті мәслихаттар 
сайлауы өтті. Жерлесіміз, Қазақстан Мемлекеттік сыйлығының лауреаты, халық 
жазуышы Әбіш Кекілбаев ҚР Жоғарғы Кеңесінің Төрағасы болып сайланды. 

Республиканың Жоғарғы Кеңесі 1993 жылы «Қазақстан Республикасының 
жергілікті өкілетті және атқарушы органдары туралы» Заң қабылдап, жергілікті 
өкілетті органдар – мәслихат – депутаттар жиналысы, жергілікті атқарушы 
органдар – әкімшілік болып аталды. Ұйымдастырушылық жағынан жергілікті 

органдар «бір-бірінен бөлінген, әрқайсысының өкілеттігі, мәселелер аясы мен 
өз құзыреті бар» болды. Маңғыстау облыстық мәслихатының тұңғыш хатшысы 
болып Тергеу Айдархановсайланды. 

Т.Айдарханов ҚР Жер қойнауының құрметті барлаушысы, белгілі геолог, 
Маңғышлақ облыстық партия комитеті партиялық-ұйымдастыру бөлімі 
меңгерушісі, Мұнайлы, Ералиев аупарткомдарының бірінші хатшысы, Каспий 
аймақтық тау-кен металлургия комбинаты бас директорының орынбасары 
болған, ел басқаруда тәжірибелі азамат. Тергеу аға бір естелігінде былай деген 
еді: «...1975 жылдың күзінде Алматыда өндірістік партком хатшыларының 
семинар-кеңесі өтті. Соған менде қатыстым. Д.Қонаев қысқаша сөз сөйлеп 
ашып, Министрлер кеңесінің төрағасы Б.Әшімов жүргізіп отырды, сонда 
таңғалғаным, 80-ге жуық партком хатшыларының ішінде екі ғана қазақ бар 
екенбіз, біреуі Қарағанды металлургия комбинатының партком хатшысы 
Нұрсұлтан Әбішұлы да, екіншісі «Маңғыстаумұнайгазбарлау» тресінің партком  

хатшысы – мен. «Лениндік ұлт саясатының» көлеңкесінде жергілікті ұлт 
өкілдерінің көмескіленіп қала беретінінінің куәсі еді бұл...».

Осы тұста баса айта кетер жәй, бұған дейін өкілетті орган ретінде өмір сүрген 
кеңестер институты өзін-өзі таратқан болатын. Бұл бастаманы 1993 жылғы 
16 қарашада Алматы қаласындағы Алатау аудандық кеңесі  бастаған еді. Өзге 
жергілікті кеңестер қызу қолдап кетті. Соның бірі – мен төрағасы болған Бейнеу 
аудандық кеңесі үшін де  күтпеген жағдай, бірақ тез шешім алу керек болды. 
Облыстық кеңес төрағасының міндетін атқарушы Дүйсембі Әріпов звандап: 
«Алатаулықтардың бастамасын қолдайсыңдар ма, жоқ па, көзқарастарыңды 
тез анықтаңдар, меніңше қолдағандарың жөн» деген сабырлы дауыспен.  Бұл 
өмірден түйгені мол ағаның: «Заман жаңа, оған жаңаша басқару институты 
керек» дегені-ау деп түсіндім де, сол бойда аудан әкімі Б.Әзірхановқа барып, 
өз шешімімді айттым. Ара-тұра әңгіме арасында «осы кеңес неге қажет» деп 
қоятын әкімім қапелімде абыржып қалды да, «облыс әкімімен ақылдасып 
алалық, әйтпесе...» дегені.

 Кеңесті тарату жөніндегі сессияны облыста бірінші болып өткізіп, 
кабинетіме соңғы рет отыра бергенімде телефон шыр етті. Көтерсем Алматыдан, 
Жоғарғы Кеңестің төрағасының  орынбасары Қайролла Ережепов екен, бірден: 
«Айтуар, кеңесті таратпай ұстай тұр, әлі мәселе жоғарыдан шешіле қойған жоқ» 
деді. Мен: «Қайреке, кешір, кеңестің тарағанына бес минут болды, енді кеш, 
өтінішіңізді орындай алмаймын», дедім. 

Енді өзімізге жұмыс іздеуіміз керек болды, жұмыс беретін тағы да аудан 
әкімі, маған әкімдіктің тіл бөлімін ұсынды, келістім. «Бәке, маған бұрынғы 
орным редакторлықты берсең қайтеді?» дегенімде: «редакторлықты не істейсің, 
бұрынғы көлігіңді өзіңе қалдырамын, газетке барсаң  астыңда көлігің болмайды 
ғой», дегені. Бірде облысқа тілді дамыту жөніндегі жиналысқа бардым, жиналыс 
біткен соң, бұрынғы дағдымен бұрынғы облыстық кеңестің аппарат бастығы 
Ғ.Каринге соқтым. Ол болашақ өкілетті органды құруды ұйымдастыратын 
уақытша жұмыс аппаратының басшысы болыпты. 

Ғани бірден маған тік мінезімен: «аудан әкімінің орынбасары орындығына 
отырдың ба?» дегені. Мен аңтаң-күйде «жоқ, түсінбедім, тіл бөлімін берді» 
дедім. Ол: «Облыс әкімі Ляззат Кетебайұлы жұмысынан босаған төрағаларды 
өздеріңе орынбасар етіңдер, олардың еш жазығы жоқ, өздерің тәрізді мемлекет 
қызметкерлері, ішкі саясатпен, мәслихат сайлауымен айналыссын, өкілетті 
органның жұмысын жалғастырғылары келсе хатшылыққа  түссін» деп әкімдерге 
тапсырма берген. Ақтауға бөлім бастығы болып келсең, Бейнеуге пойыздан 
аудан әкімінің орынбасары болып түсесің» деп әзілдегені. Шынында солай 
болды. 

Ойлана келе мен кейін мәслихаттың хатшылығын таңдап, Опорный елді 
мекеніндегі сайлау округі бойынша депутаттыққа түстім. Маңғыстау аудандық 
кеңесінің төрағасы Ж.Жапақов та осылай істеді. Төрағалардың тағдырын дұрыс 
шешкен Ляззат Кетебайұлына рахметіміз шексіз болды.

СОҢҒЫ  ПІРГЕ  МІНАЖАТ

1994 жылғы 13-14 маусымда Маңғыстау облысына Қазақстан 
Республикасының Президенті Нұрсұлтан Әбішұлы НАЗАРБАЕВ зайыбы Сара 
Алпысқызымен және Қазақстан Республикасы Жоғарғы Кеңесінің төрағасы 
Әбіш КЕКІЛБАЕВ

зайыбы Клара Жұмабайқызымен келді. 
Президентті аэропортта облыс тұрғындары атынан әнші Ізбасар Шыртанов 

әннен шашу шашып қарсы алды. Таратылған облысы қайта құрылған, Ақтау 
қаласы бұрынғы қазақы есімін қайтарып алған, екі перзентінің бірі - Жоғарғы 
Кеңестің Төрағасы, екіншісі облысқа әкім болған маңғыстаулықтардың бұл 

кезде көңілдері тым көтеріңкі, Президентке деген  ыстық ықыласы шексіз 
болатын. Ерекше әсер жетегімен  және бұрын Президенттің Ант қабылдау 
салтанатына қатысып, бөлекше қуанышқа бөленген осы жолдардың авторы 
(біз-А.Ө.) Президенттің келер қарсаңында «Атақазақ» деген өлең жазды. 
(Бұл өлең алғашында Тамшалы жеріне Бейнеу ауданынан арнайы тігілмек киіз 
үйдің алдына жазылып қойылмақ еді, бірақ өте алыс болғандықтан Бейнеуден 
үй әкелінбеуге  шешіліпті.   Бейнеу аудандық «Рауан», облыстық «Маңғыстау» 
газеттерінде, сонымен бірге кейінірек  «Егемен Қазақстан» газетінің  23.06.2010 
жылғы №245-247 санында «Ұрпақ берер есіміңіз Атақазақ» атты мақаламның 
ішінде жарияланды. БАҚ беттерінен осы өлеңімді оқыған  ақын М.Шаханов 
ағамыз «аяғына шоқ басып алғандай» шошып кетіп, «Жас Алаш» газетінің 
бетінде авторды Президентке «жағынушылардың» бірі ретінде (Ш.Мұртаза, 
Ф.Оңғарсынова, т.б. бірге) сынға алып, өлеңнің ішіндегі:

 «Қоғамдағы талдайсыз әр ізді Сіз, 
Ел алдында ұғынып парызды Сіз.
Қазақ ұлтын топаннан сақтап қалу
Жолын білер Нұх пайғамбар тәріздісіз...», - деген шумаққа шүйілгені. Осы 

«Ата-Қазақ» 
өлеңін тағы да тырнақ астынан кір іздейтін «Жас Алаш» газеті «Егемен 

Қазақстан» газетінен  көшіріп басып, кейіпкерге де, авторға да негізсіз сын 
айтам деп елге танымал етіп жіберген. Шын мәнінде мұнда өрескел ештеңе 
жоқ болатын, тәуелсіздігімізді баянды ету жолында жан аямай тер төгіп жүрген 
Елбасыныңреформаторлық еңбегін ғана тілге тиек еткен болатынмын.  1994 
жылы  жазылған өлеңімдегі бұл теңеуімді  кейін өмірдің өзі дәлелдеді емес пе?! 
Қазақ Президенті қазір әлемдік дәрежеде мойындалған ұлы Тұлға).

Президент облыстың экономикасымен, әлеуметтік-мәдени дамуымен толық 
танысты,  Маңғыстаудың болашақ өркендеу жолдарын саралады. Облыста 
жаңадан құрылған Халық бірлігі ұйымының жұмысына оң баға берді, кейін 
осы ұйым тәжірибесі респуликада Қазақстан халқы Ассамблеясын құруға негіз 
болды деседе болады. 

Маңғыстау – адам қолымен жасалған мәдени ескерткіштердің өзіндік 
аспанасты мұражайы. Солардың біразын осы сапарда аралады. Оғландыдағы 
Бекет -Ата жер асты мешітіне барып тағзым етті. Ата мешітіне реставрация 
жасайтын қамқор қолдың керектігін іштей сезінген-ді. (Кейін Үкіметтен 41 млн 
теңге қаржы бөлдірді. Бұл қаржылар құлау қаупінде тұрған Ата мешітін жөндеп, 
көріктендіруге, тау басынан етектегі мешітке түсетін жолға баспалдақтар қашап, 
оны жарықтандыруға, су ағарларға көпірлер  төсеуге, қазіргі заманға сай көрікті 
түнеухана салуға жұмсалғаны жайлы айтып кеткен абзал).

Осы тұста қазақтың соңғы Піріне мінажат ете келген Елбасы «не тіледі 
екен?» деген сұрақтың кейбір әуесқой пендені (оның ішінде журналистерді) 
мазалайтыны да түсінікті. Әріптесім «Е.Қ.» тілщісі Маңдайлы мақаласында 
осы сұрақты қойғысы келеді де, қоймай-ақ өзінше тұспалдап жауап береді: 
«Халқының амандығын, тыныштығы мен бірлігін, өркенінің өсуін тілегеніне сірә 
сөз жоқ». 

Тағы бір ой мазалайды. Елбасы сосын не тіледі екен? Менің гипотезам 
бұл сұрақтың жауабын тапқандай болады. «Шынында да солай, тап солай» 
дейді іштегі бір үн. Елбасы Маңғыстау сапарынан кейін бірер апта өтпестен 
Ә.Кекілбаев басқарып отырған Жоғарғы Кеңестің сессиясына астананы 
Ақмолаға ауыстыру жөнінде мәселе қояды. Әбіш ағаның естелігінен: «Әліге 
дейін көз алдымда. Ақтауға аттанғалы жатырмыз. Нұрсұлтан Әбішұлы ұшағына 
бас сұқпай жатып, мені өз салонына шақырды. Елбасы кенет: «Әбіш, осы 
Ақмолада қашан болдың?!» деп сұрады. Мен жауап бердім. Өзі жуырда ғана 
болыпты. Қаланың тарихын, табиғатын, ауа райын, төңірегін,қазіргі жай-күйін 
бес саусағындай біліп алыпты. Мұның тегін еместігін ішім сезе қойды. Бірақ 
әңғімесін бұзбай тыңдай түстім...

Арада бірер апта өтер-өтпесте, Жоғарғы Кеңестің үйлестіру кеңесіне енді 
кіргелі жатыр едік, кенеттен Еркін Мағзұмұлы Асанбаев кіріп келді. Сөзге сараң 
Вице-президент қалың қабағын бір керіп қойып: «Нұрсұлтан Әбішұлы ертеңгі 
мәжіліске бір мәселе енгізуді сұрайды», - деді. Есіме анадағы ұшақ үстіндегі 
әңгіме сарт ете қалды...

Ертеңіне жоспарлы мәжілісімізге жиналдық. Депутаттар хабарланып 
қалыпты... Ақпарламаны Нұрсұлтан Әбішұлының өзі жасады. Зал тым-тырыс. 
Сілтідей тынып тыңдап отыр. Президент сақадай-сай әзірленіп келген. Қардай 
жауа жөнелген сұрақтарға еш мүдірместен егжей-тегжейлі жауап беріп жатыр... 
». (Ә.Кекілбаев. «Астананы таңдарда». «Қ.Ә.» №26-27. 3.07.2015).

Демек Елбасы көптен ойында жүрген тәуелсіз Қазақ Елінің жаңа астанасын 
белгілеу алдында Бекет Атаға мінәжат етуге келген деуге,  негіз бар.

(Жалғасы 8-бетте)

ШЕБЕРХАНА Үш қоңыр

Тұрар Әліпбаев Ақт�бе облысы, 
Әйтеке би ауданы Жабасақ 
ауылының тумасы. Оны жастайынан 
қазақтың қасиетті домбырасына 
жақындатып, күй қасиетін 
қадырлеуге жастайынан бапулыған 
туған әкесі Байдүйсек болатын. 
Алғашқы ұстазы Қуаныш Алтынбаев 
болса, Ақт�бе музыкалық 
училищесінде оқығанда дәріс 
берген ұстазы атақты домбырашы 
Момын Байғанин деген кісі. Ол ақын 
Нұрпейіс Байғаниннің туған баласы. 
Одан кейінгі ұстазы Қазақстанның 
еңбек сіңірген қайраткері 
профессор Орынбай Дүйсе. Сондай 
– ақ, Қайыржан Махановтың еңбегі 
бір т�бе. Ақтау қаласына барып, домбырашы Сержан Шәкіратовтан 
шеберлігін жетілдіріп келді. Күні кеше �мірден �ткен дәулескер 
күйші Қаршыға Ахмедияровқа ілесіп жүріп, домбырадан күмбірлей 
т�гілген күйдің киесін түсінді.

Профессор, ұлағатты ұста ретінде ол жазған «Күйдің ішкі сыры» зерттеу 
кітабын музыканттар жылы қабылдады. Қазір бұл әдістемелік кітап іздесе 
таптырмайтын еңбек болды.

Тұрар Әліпбаев отыз шақты шәкірт тәрбиеледі. Алтай Әбенов, Айым 
Бектаева қазір күй өнерінің көгінде жүргендер. Мұндай мысалдарды көптеп 
келтіруге болады.

Әр адамның өмірінде ұмытылмастай есте қалатын жағдайлар 
болатындығы жасырын емес. Соның бірі және бірегейі Алматы қаласы 
әкімінің орынбасары Төлеген Мұханбетжановтың бастауымен Тұрар 
Әліпбаевтардың концерттік сапармен Түркияның астанасы Анкараға 
барғандығы.

«Наз» би ансамблі керемет түрік биін билегенде залда отырғандар 
орындарынан тұрып, ду қол шапалақтапты. Концерт бағдарламасы бойынша 
осылардан кейін Тұрар мен Анар күй тартуға шығуы керек екен.  Бишілердің 
өнеріне түріктердің орындарынан тұрып қол щапалақтағанын көрген Анар 
«Тұрар, біздің күй тартқанымыз бұларға мына бишілердей әсер етпес» 
депті.Сонда Тұрар, «Пікір айтуға асықпа, Анар. Біздің күйдің құдыреті мен 
киесі қолдайды. Қазір көрерсің жігерлендіріпті. Айтқандай, Еспайдың 
«Бөгелегін» ойнап, шыбынды бір – біріне лақтырған кезде, көрермен халық 
орындарынан тұрып кетіп, ду қол шапалақтаулы. Сахананың аржағыңна 
шыққасын Анар түріктердің де күйшілердің шеберлігін, күй құдыретін 
түсінгендеріне риза болыпты.

Күйші Тұрар Әліпбаевтың «Күй күмбірі» деген шығармашылық кеші 

(Жалғасы. Басы өткен сандарда.)

Тыңдар құлақ, шығар нәтиже болса бұқаралық 
ақпарат құралдары қоғамымыздың күңгейі мен көлеңкелі  
жақтарын айтудайын айтып, жазудайын жазып жатыр 
ғой: Аты-жөнін жадыма сақтай алмай қалдым, осыдан 
он шақты жыл бұрын бір орыс тілді азамат радиодан 
ән жайында, ән мәдениеті жайында әдемі пікір айтты. 
Мына жолдарды ғана «ұстап» үлгердім. «В нынешних  
песнях больше громкости, меньше искренности»... 
– Түсінеміз, қазіргі әндер адамдардың жан дүниесін 
қозғамайды,  арманды шақырмайды, ешкімді өмір 
сүруге ынтықтырмайды, күрсінтпейді, күлдіртпейді, 
жеңіске құлшынтпайды. Шынайылық жоқ, кілең бір 
шыңғырған дауыс деген болса керек. Осыған ұқсас, яғни 
ән әншілерге байланысты азды-көпті ойларымды мен 
де баспасөз беттерінде / «Парасат», «Қазақ әдебиеті», 
«Егемен Қазақстан»/ оқта-текте  айтып-жазып   келе 
жатқан тыңдарманмын. Қара қазандай өкпеге, 
көздердің ағына, аласына қалған реттерім жоқ емес. 
Қалай қыласың: қазіргі бүткіл масқаралар сол өтірік 
әндерден, жақсыға да, жаманға да  қол шапалақтаудан, 
жалған қолпаштардан, жасанды мінездерден «балалап» 
жатыр ғой! «Қазақ әдебиеті» газетінде жарияланған 
мына  бір жолдар сондай реттерден туған.

... Қосылар оқыған да, оқымаған,
Көбейіп бара жатыр өтірік ән.
Найзағай шыбыртқымен осып-осып,
Шыңғыртып жалғандықты отырып ал!
/ «Ән салғым келеді» топтамасынан/

Соңғы кезде ауызекі де, бұқаралық ақпарат 
құралдары беттерінде де «қазақ қыздары арзан қолды 
тауарға айналып бара жатыр. Қонақүйлерді  торуылдап 
жүрген, шетелдік автотұрақтарды жағалап жүрген 
солар. Дым көрмегендей шетелдік машиналардың 
ішінде  отырғандарына мәз – көрінгеннің қолтығында 
кетіп бара жатқан, көрінгеннің көрпесінің астында ... /
әрмен қарай аузым бармайды/ солар» деген сықылды 
жан айқайлары  қатты  естілуде. Бұл мәселелерді 
де ұлттық сезім тәрбиесінің  кемшіндігінен немесе 
«Ардақты», «Гауһартасты», «Қарғашты» /Сегіз сері/, 
«Көзімнің қарасы»/ Абай/, «Бурылтайды» /Біржан/, 
«Сұрша қызды» /Жаяу Мұса/, «Ләйлім», «Маңмаңкер», 
«Сырымбетті» /Ақан сері/, «Айдай», «Айнамкөз», 
«Зәуреш» /Мұхит/, «Қаракесек», «Қарқаралы» /Мәди/ 
бойға сіңірмегеннің салдары деп білеміз. Бұл жөнінде 
«Қазақ елі» газетінің бетінде сөйлемек ойдамыз.

«Ханның айтқанын қара да  айтады, бірақ аузы 
дуалы емес». Қазіргі сұмдықтар жайлы ауыздары дуалы 
Шерхан, Камал сияқты қаламгерлер аз шырылдап 
жүрген жоқ. Дауыстары қарлықты. Қарлықса да 
бұлардың дауыстарында  «больше искренности!»

Сәлем мәселесінің де сәні кетті. Сәлемнің де бойынан 
ығы-жығы өтіріктер шығып жатыр.  Біздің үйімізді  біраз 
ерлі-зайыптылар шамалы уақыт паналады. Келіншегі 
үлкендерге  кілең иіліп сәлем береді. Құданың құдіреті, 
сол өтірік болып шықты: күндердің күнінде бізді 
ыңғайсыз  жағдайға қалдырып, өздері тайып тұрды. 
Бұл мәселеге  шамалы уақыттан кейін, қайырыламыз. 
Оларға ашуымыз қатты. Айтпақшы үйімізде  тұрған  
екі-үш айдың ішінде әлгілердің ауыздарынан бірде-бір 
қазақ әнін, қолдарынан бірде-бір қазақ басылымдарын 
көрмедік.

Бұл әңгімелердің барлығы да, айналып келгенде, 
мәдениетке, мәдениетсіздікке тіреліп отыр.

«Қазақ әдебиеті» газетінің бетінен  /26 тамыз, 
1997ж./ халқымыздың қаһарман қыздарының бірі  
Бибігүл апамыздың жан айқайын оқып, жанымыз 
жадырап қалды.  Бұл өнер байлығын базар  байлығынан 
жоғары  қойған жаны сұлу  адамның жан айқайы. 
Мақала / «Бақырған қу айғай құлаққа ән бе екен?...»/ 
Біреулердің көзіне түсер, мүмкін түспес, кішкене үзінді 
келтірейік.

Біздер бүгінге кешегі уақыттан, кешегі «Кеңес» деп 

аталатын қоғамнан, кешегі идеологиядан келдік. Ол 
қоғамда да жақсы әңгімелер, жақсы идеялар, жақсы заң 
тармақтары болды. Ол қоғамда да жақсы үйде, жаман 
үйде тұрдық, жақсы кітап, орташа кітап жаздық. Ақ нан, 
қара нан жедік. Таланттар бағаланды. Мәскеуде, Одақтас 
республикаларда декада   – онкүндіктер дүрілдеп өтіп 
жатты. Бұларды жоққа шығаруға  бола ма? 

  Үлкен өнер жұлдызы өткен қоғамның  жарқын 
жақтарын осы бағытта әділ бағалайды. Бірақ ол 
қоғамның  ашса – алақаныңда, жұмса –жұдырығында  
ұстау сияқты  өктемдігін, қиянаттарын  жоққа 
шығармайды. Орта ғасыр, болмаса он тоғызыншы, 
жиырмасыншы  ғасыр бар ма? Бүгінгі біздер сол 
ғасырлардың  сабақтастығы  емеспіз бе? Оны неге 
ескермейміз? Мұхиттың суы таусылса, құдықтың да 
суы таусылады. Неге ғайыптан бүгін пайда болғандай 
боламыз деген сықылды тұспалдар және бар. Мақаладан 
тағы бір аңғарғанымыз, үлкен мәдениет қайраткері 
қайсібіреулердей халыққа жекірмейді, кіжінбейді, 
көл-көсір ақыл айтпайды. Қайта халқын, халқының 

мәдениетін, өнерін, өнер адамдарын қорғап сөйлейді. 
«Намыс, адалдық деген аяқ асты болды». Ең бастысы  
– мемлекеттік мәдени саясат керек. Мәдениет бірер 
демеушінің көмегімен көтерілмейді. Қит етсе «демеуші 
керек» деп жан ұшырудың өзі қансыраған адамға  донор 
іздеумен парапар». 

«Күләш Бәйсейітова – опера өнерінің тұңғыш 
жұлдызы ғой. Биыл туғанына 75 жыл толды. Ғалымдар 
үйінде театр өз тарапынан әлі келгенше атап өтті. Жетім 
қыздың тойындай болды. Жаның құлазиды. «Күләш 
– бұлбұлымыз» деп таңдай қағатын зиялы қауым  сол 
залдан көрінбеді. Басшылықтан да ешкім болған жоқ.» 
Әнекей!

«Президентке қолымыз жетпейтін,  еш жерде сөзіміз 
өтпейтін заманға тап болдық. Президент стипендиясы 
берілген кездесуде де өнер туралы толымды айта 
аламадық. Президенттің стипендия тағайындағаны 
– өнер адамдарының жағдайын ойлағаны ғой. 
Онысына көп ризамыз. Бірақ  сондай кездесулерде 
алдын ала дайындаған  адамдар кезекті сөздерін 
айтып, қалғандары Президент айналасында қоғадай 
жапырылып, жебеушім-жарылқаушым, ақ патшам 
деп иіліп, бүгілуі де  ешқандай да мәдениет емес. 
Сол қабылдауда мәнді-мәнді әңгіме айта, көкейтесті 
мәселелерімізді  ортаға  сала білуіміз керек еді. Ол кісі 
де біздерді тәттіге  қуанған бала дәрежесінде  көргісі 
келмейтін шығар...»  

«Қолына гитара ұстап, төрт-бес ән жазған адам өзін 
ұялмай, «мен кәсіби музыкантпын» деп таныстыратын 
болды. «Бақырған құр айғай құлаққа ән бе екен?» дейді 

Абай атамыз. Таңнан кешке дейін осындай әндерді естіп 
өскен жастар не тәрбие алады?» 

«...Ағымнан жарылайын, қазіргі ән өнеріне 
қарын ашады. Әнді өзі жазып, өзі орындайтын 
сазгерлер, жетілмеген бала дауыспен немесе домбыра 
тыңқылдатып, даусын дірілдетіп ән айтатын әншілер 
қатары көбейіп барады...». «Өзін небір концерттерде, 
той-томалақтарда патша сезініп, масаттанатын мұндай 
әншілерге әрі күлкің келеді, әрі ішің ашиды».

 «Мәдениет, өнер адамдары қазір ешкімге керек емес 
болып қалды». Бұл мәселеде Ата түрік не дейді? «Біздің 
бәріміз парламент депутаты  бола алмаймыз. Сондықтан 
да, өнер адамы біздің емес, біз өнер адамының қолынан 
сүйеміз». Бұдан артық өнерді кие тұту, қасиет санау, 
өнер адамына деген құрмет бола ма?! Даналық болмаса 
да, таратып айтатын сөз ғой! Мұның арғы жағында 
қаншама жалбақпай-далбақпайлыққа қарсы, жалған 
қолпаш, өтірік күлкіге қарсы майдан жатыр!

Рахмет, Сізге, құрметті Бибігүл апа! Қазіргі мынау 
қым-қуыт уақытта халыққа сіздердің дауыстарыңыз 
көбірек керек. Ұлттық  байлығымыздың бір бөлшегі 
– біздің аруларымыз арзан қолды тауарға немесе 
көрінген  шетелдіктің сайқымазағына  айналып барады 
деген әңгімелер құлағыңызға тиіп жүрген болар. 
Осы мәселеге байланысты мен жақын арада «Қазақ 
елі» газетінің бетінде «сөйлемекпін». Сізді, сіздерді 
бұл сұмдыққа бейтарап қалмас деп ойлаймын. Әлия, 
Мәншүк апаларымыз қан майданға қазақтың намысын 
алып бармап еді? Әлем сахнасында «Бұлбұлды», 
«Гауһартасты» шырқаған қай халықтың қыздары? 
«Әлияны» ше? Қазір байқайсыз ба, апа, Әлия, Мәншүк, 
Күләш, Бибігүл, Роза есімдері азайып барады. 
Байқайсыз ба, қазір жер-көк шарылдаған, бажылдаған, 
ойбайлаған, шыңғырған шет ел музыкасы. Кез келген  
көлікке мініңіз – тағы сол шыңғырған, бажылдаған 
бейтаныс дауыстар. Осының сөзін түсінесіңдер ме?» 
деп сұрасақ,  таңдайларын қағады. Қазіргі күні туған 
ұл-қыздарымыздың ауыздарында сорайған-сорайған 
сигарет. Оларға қабақ шытып, түс суытатын үлкендеріміз 
қайда? Қалталылар? Қалталылар қазір  әзіл-қалжың 
түсінбейді. Олар салатын әндер хан сарайындай қабат-
қабат үйлерге, талтаң-талтаң жүріске айналып кетті... 
деген бір мысқыл құлағыңызға  тиді ме, Бибігүл апай? 
Сіздің сегіз мың зейнетақыңыз олардың сегіз «обеді» 
екен ғой? Бұған не дейсіз қадірменді Бибігүл апа. 
Құлағым өзіңізде.

ГҮЛ. ГҮЛ!

Терезенің жақтауында гүлдің түр-түрі тұр, 
біреуінің аты-затын білсем бұйырмасын. Әнебіреуінің 
жапырақтарынан әлсін-әлсін су тамшылайды. У ма, 
су ма  – сұрайық десек, тілін білмейміз. Түйетабан 
жапыраққа ұқсаған мынау біреуісі тіпті қызық. Қалың 
жапырақтың ортасынан сойдиып шығып тұрған жалғыз 
тал жылына екі рет гүлдейді. Кәдімгі аппақ гүл! Әртүрлі 
көңіл-күйде отырғандардың көздері айналып келіп 
соған соғады. Әлгінде ғана кісі баласын бет бақтырмай 
жынданып сөйлеп отырған Элошаның әйелі: «қысты 
күні де гүлдейді екен-ау» деп, гүлге әуелі көзін, сосын 
мұрнын жақындатты. Гүлден жауап жоқ.

Біз тұратын биік үйдің қарсы бетіндегі көгалдың 
қақ ортасында  айналдыра қойылған отырғыштар бар. 
Алақандай бұл алаңқайдың айналасында жеміс беретін, 
бермейтін ағаштың түр-түрі өсіп тұр.

Отырғыштарда тыныстап отырған үш-төрт көршіме 
қайырылып барып сәлемдесіп, кішкене тізе бүктім 
де, әңгімелеріне бөгет болмайын деп, сәлден соң 
орнымнан енді қозғала бергенімде, біреуі қолымнан  
ұстап жаңалық сұрады. «Не жаңалық?» деп сұрауын 
сұрап, өзі сөйлеп кетті. Сериалдарды талдады, билікті 
сынады, газет-журналдарға қайырылды. Ауызынан 
«Казахстанская правда» мен «Караван» және бір-екі 

орыс басылымдары шықты.
– Дұры-е-с... Енді қазақ басылымдарына қарай 

жүрейік. 
– Ой, мен өзім қазақ газеттерін оқымаймын. Қазақ 

газеттері ештеме жазбайды, кілең өсек, анау-мынау.
 – Қазақ газеттерін оқымасаңыз олардағы өсек, 

анау-мынауды қайдан білесіз?
  – Білеміз ғой, қазақтың жүрген жері белгілі 

ғой.
Қан сарқылдап қайнады. Әдептен озбауға тырыссам 

да, ара-тұра дауысым қаттырақ шығып кетті. «Мыналар 
ұзап барады ғой, ренжісіп қала ма?» деп ойлады ма 
кенет, «Караванның» арғы жағында отырған көрші:

  – Әнебір гүлді біреу отырғызды ма екен? 
Жападан жалғыз... – деп қалды. Ол жалғыз тал гүл 
менің де көзімді жеп отырған. Шынында да...

«Каз.правда», «Караван» жайына қалды, әңгіменің 
ауаны жалғыз  тал гүлге ауды. Алайда, «гүл», «гүл» деп 
әр нәрсенің басын бір шалғанымызбен әңгімемізде 
бәлендей мәнді ештеме жоқ. «Ұрығы бір жақтан ұшып 
келіп түсті ме екен? Әлде біреу әкеп отырғызды ма екен, 
қалайша жалғыз?»

Сауал-сұрақ бізден. Гүлде үн жоқ. Түсініксіз. 
Дүниеде түсініксізді түсіндіре алмағаннан қиын не 
бар?! Ал, мүмкін өлең түсіндірер?

ГҮЛМЕН СЫРЛАСУ

Ішімде ай домалап, күн домалап,
Күбірлеп көп сөйлеймін гүлге қарап.
Өлуім әлдеқашан мүмкін екен,
Гүлзарға отырмасам күнде қарап.

Гүлдер-ай, жайнап өскен алаң-қырда,
Қанша өмір, қанша көйлек жаңарттыңдар?
Жылаған қанша адамның жанын сипап,
Көңілін қанша жұрттың жараттыңдар?

Ақ гүлдер, қызыл гүлдер, сары гүлдер,
Түстерің қандай жылы бәріңнің де.
Сұп-суық жерді тесіп шығасыңдар,
Осы бір сиқыр күштің мәні неде?

Ән – гүлдер, ақын – гүлдер, өлең – гүлдер,
Қолынан қанша адамның көрем күнде.
Барады ұстап біреу сыпырғыштай,
Барады ұстап біреу бөбегіндей.

Ақ гүлдер, аққу гүлдер, көгілдірлер,
Ән болып, өлең болып  төгілдір, кел.
Бетіне бақытының күйе жаққан
Көзіне көргенсіздің көрінбеңдер!

Ақ гүлдер, қызыл гүлдер, нәзік гүлдер,
Қамыққан қанша адамды мәз еттіңдер?
Ән салып,  қызықтырып  тұра бермей,
Қай жаққа жиналдыңдар жаз өткенде?...

РАХМЕТ, БИБІГҮЛ АПА!

К�ЙШІ Т
РАР ӘЛІПБАЕВ
қазақ телевидениесінен берілді. Жоғары өнер оқу орнының студенттерімен 
кездесуі «Жүздесу» телехабарынан берілді.

1978 жылы мектеп бітіргесін Ақтөбе музыкалық училищесіне оқуға 
түсіп, оны 1982 жылы Болат Ізбасқановтың класы бойынша бітіріп шықты. 
Музыкалық училищеден соң  Құрманғазы атындағы Алматы мемлекеттік 
консерваториясын үздік тәмамдаған Тұрар арнайы жолдамамен 
Арқалық қаласында еңбек жолын бастап, 1990 жылы консерваторияның 
аспирантурасына түскенін музыканың айналасында жүргендер  жақсы 
біледі.

Арқалықтағы музыка колледжінде біраз жыл еңбек етіп,  із қалдырған 
білікті ұстаз, саңлақ домбырашы 1997 жылы Астана қаласындағы ұлт 
аспаптар оркестріне шақырылған болатын. Бүгінде осы оркестрде 
бас концертмейстер болып,  ұжымның көшін өрге сүйреп келе жатқан 
профессор Тұрар Байдүйсекұлы  жаңадан ашылған Қазақ ұлттық музыка 
академиясында да дәріс береді.

1990 жылы республикалық Құрманғазы атындағы конкурста топ жарған 
күйшінің Кеңес дәуірінде бүкілодақтық «Мелодия» фирмасынан күйтабағы 
шыққанын талғампаз тыңдарман ұмыта қойған жоқ. Сәл кейінірек 
Құрманғазы, Дәулеткерей, Сүгір күйлерімен қатар өз шығармаларын 
топтастырып шығарған бірнеше дискісін де күй бағасын білетіндер  
талап әкетті. Қазанғап күйлерін зерттеп, халыққа жеткізуде үлкен еңбек 
еткен кешегі Сәдуақас  Балмағамбетов (1941 - 1999),  бүгінгі Абдулхамит 
Райымбергеновтердің орындауындағы  нұсқаларды нотаға түсіруде де 
біршама еңбек еткен Тұрар Әліпбаевтың «Күйдің ішкі сыры» атты зерттеу 
кітабын музыкатанушылар өте жоғары бағалады. Күйдің табиғаты туралы 

нәзік түсініп, талдап жазатын оның ғылыми мақалалары да жұрт «дәмін 
алып» оқитын дүниелер.

АҚШ, Ұлыбритания, Қытай, Албания, Жапония, Түркия, Франция, Ресей, 
Балтық жағалауы елдері һәм Молдова сияқты мемлекеттерде ұлттық 
өнеріміздің даңқын асқақтатқан Тұрар Байдүйсекұлы халықаралық 
конкурстардың төралқасында да жиі бой көрсетеді. Өйткені білікті маман 
айтқан пікірдің десі бөлек.

22 мамыр күні сағат 16.00-де Ғазиза Жұбанова атындағы облыстық  
филармонияның ғимаратында дәулескер күйші, Қазақстанның еңбек 
сіңірген әртісі, профессор Тұрар  Байдүйсекұлы Әліпбаевтың концерті өтті. 
Тұрардың шәкірті Еркебұлан Сақбаев Құрманғазы күйлерін орындаушылар 
байқауының жүлдегері.   

Әлемді аралаған Тұрар Әліпбаевтың  туған топырақтағы концерті 
аншлагпен өттті. Күй дауылын сағынған, Тұрар күйшінің өз күйлерімен 
қатар оркестрге арнап жазылған шығармаларын тыңдаған жерлестері тума 
талантқа риза болды.

Осындай талант иесі Үзақ күйшінің аруағыңн ұлықтау мақсатында 
желтоқсан айының қарлы емес, жауынды күндері Астанадан Қаратөбеге 
арнайы келді.

Батыс Қазақстан облысы, Қаратөбе ауданының Аққозы ауылдық округіне 
қарасты «Ақтұлым» қауымына жерленген Ұзақ күйшінің кесенесінің ашылу 
салтанатына келген құрметті қонақтардың бас қосу жиынында төкпе күйші 
Тұрар Байдүйсекенұлы күй атасы Құрманғазы Сағырбаевтың ұстазына 
арнаған «Ұзақ Ақжелең» күйін орындап, күй құдыреті жайлы кеңінен 
әңгімеледі.

Қайыржан ХАСАНОВ,
Қазақстанның құрметті журналисі. 

Орал қаласы.

КӨКЕЙТЕСТІ Үш қоңыр

Отарларында осындай к�зқараспен әрекет еткен патшалық 
әкімшілігі қазақтардың белгілі бір б�лігін орыстандыра алды, бүгінде 
олар ұлы орыс халқының ажырамас б�лігіне айналды. Монархия тарих 
сахнасынан кеткеннен кейін, кеңес �кіметі оның отаршыл саясатын 
әшкерелеп, ә дегенде қазақтың ұлттық құндылықтарын жаңғырту 
мәселелерін қолға алды. Алайда, к�п ұзамай-ақ, қазақ елін жаңаша 
отарлау және қазақтарды жаңа тұрпатта орыстандыру мақсатын 
к�здеді. Тәтті де алдамшы ұрандарын алға тартып, неоимпериялық 
сара жолға түсті. Олар к�п нәтижеге қол жеткізді, нәтижелерінің 
бірегейі – орыстандыру саясатының құрбандарын жаңа тұрпатты, 
озық ойлы, интернационалист жандар ретінде дәріптеп, аса маңызды 
саяси элита деңгейіне к�терді, күллі ел тағдыры негізінен  солардың 
қолдарына шоғырландырылды...

Кеңес өкіметінің қозғағыш күші – революцияның алқызыл туын 
жамылған большевизм болатын, ол күллі кеңестік реформаны өмірге енгізуші 
және алға апарушы локомотив еді. Большевизм орыстандырудың «кеңес 
ұлты» деген тұрпатын ойлап тапты, онысы әлем қоғамдық пікірінің сынына 
ұшырағанда, райынан тез қайта қойып, басқаша сайрады. Бір шаңырақ 
астына біріктірілген халықтар қауымдастығын нобайлайтындықтан, тарихи 
шындыққа келіңкірейтін, сондықтан да көпшілік қарсылығын туғыза 
қоймайтын «кеңес халқы» деп аталатын терминді өмірге енгізді. 

Хрущевтің әйгілі ұранында айтылатын «коммунизмге баршаға ортақ 
бір ғана орыс тілімен бару» қағидасын басшылыққа алған большевизм 
жалпақ елде тұратын халықтардың баршасына орыс тілін «екінші ана тілі» 
ретінде мойындатты. «Адам факторына» ерекше мән берді, «совет адамы» 
тұлғасын дәріптеді, «жаңа адам тәрбиелеу» мәселесін күллі идеологиялық 
жұмыстарының өзегі етті. «Түрі ұлттық, мазмұны пролетарлық (социалистік, 
турасын айтқанда – ұлыорыстық)» мәдениет дәріптеліп, орыс тілінде тіл 
ашу, оқу, жұмыс істеу, жалпы, күн көру үшін орыс тілін білу қажеттігі жүзеге 
асырылды. 

 Орысша жасалған әдебиет пен өнер, ғылым туындылары мен олардың 
авторлары кеңінен танылып, империялық түпкі мақсатқа қызмет етуге тиісті 
жемісін беріп жатты. 

Кезінде туған елінен революция толқыны аластаған ақгвардияшы-
эмигранттар өздері армандаған «біртұтас және бөлшектелмейтін Россияны» 
большевиктердің құрғанын Сталиннің көзі тірісінде-ақ мойындап, шампан 
ішіскен еді. Бертінгі лениншіл-большевиктер күллі халықтарды «Ұлы Русь 
біріктіргенін» Кеңестер Одағының гимніне шегелеп жазып, жаңа тұрпатты 
«біртұтас және бөлінбейтін Ресей» туын асқақтатты. Егер кезінде сондай 
жағдайға жету үшін күрескен ақгвардияшылардың көсемдері сол шақта 
тіріліп келе қалса, сөйтіп ғайыптан, Кеңестік Қазақстан аталатын, күллі 
ресми өмірі орыс тіліне құрылған елді көре қалса – қуанғаннан жылап 
жіберер ме еді, қайтер еді... 

Құдай сақтап, мемлекеттік тәуелсіздікке қол жеткіздік. Өкініштісі, бүгінгі 
тәуелсіз еліміздің билігі кешегі империялық Кеңес Одағы тәжірибесін 
егемен Қазақ Елі ауқымында тікелей де, боямалы алдамшы жолмен де 
қайталай бастады. Мұндағы саяси қулық жайында және оның антихалықтық 
мазмұны хақында Тіл акциясында, Елбасына жолданған Ашық хатта, аштық 
жариялауға бел буған азаматтардың Мәлімдемесінде жеткілікті дәрежеде 
түсінікті етіп айтылды. Мен өз тарапымнан бұған төмендегідей бірлі-жарым 
пайым қоспақпын. 

Менің ойымша, әділетті және интеллектуалды Қазақстан құруға 
атсалысып жүрмін дейтін азамат әрдайым тарихтан сабақ алып отыруға 
тиіс. Ал шын тарих қазіргі Қазақстанның өз-өзінен осындай кейіпте 
қалыптаспағанын, оны солай етіп «лениндік ұлт саясатын» жүзеге 
асырушылардың қалыптастырғанын, тиісінше, тілдік проблемаларға 
қазақтың өзі емес, соның атымен жәдігөй саясат жүргізген аяр 
саясаткерлердің айыпты екенін, демек, тілдің бүгінгі тағдыры мен жасанды 
ұлт жасау мәселелерінің де шешімі халықтың қолында емес екенін 
көрсетеді. Халық арасына барып, жұртты орыс тілі негізінде ұйыспақ 
қазақстандық ұлт идеясын «ел бірлігі» деген әдемі сөздермен өмірге 
енгізуге тырысып жүрген билік қызметшілері халықтың емес, халықтың 
шынайы пікірімен санаса бермейтін биліктің қамын ойлап жүр. Өкінішке 
қарай, бұл солай. Олар өз айтқандарын халыққа қайткенде мойындатып, 
«жеңуді» мақсат етеді, өйткені  жеңімпаздың ештеңеге жауап бермейтінін 
анық біледі. Олардың тарихтан өздерінше алған сабағы сондай және 
оларының, мойындау ләзім,  жаны бар...

Қазақ мемлекеттілігімізді жаңғырттық деп қуанған 20-жылдары кеңес 
өкіметі оны жаңаша ауыздықтады: перманентті аштық саясатымен көшпенді 
жұртты ұлттық апатқа ұрындырды (қазақ 17–18 жж. жалпы мөлшерінің бір 
ширегін, 21–23 жж. тағы бір ширегін, ал 31–33 жж. аштан қырылғаны бар, 
шетке кетуге шамасы жеткені бар, жарты санын жоғалтты), орталықтан, 
Сібірден қазақ жеріне көшіп келіп, қоныстанушыларға, қазақ сүйегі үстіне  
жаңа өмір құрушыларға есікті айқара ашып қойды, индустрияландыру, 
тың игеру кезеңдерінде республикаға өзге жұрт өкілдерін топырлата 
төкті, алып даланы концентрациялық лагерьге айналдырып, казармалық 
социализм көрігін қыздырды, азаматтарды жазықсыз саяси қуғын-сүргінге 
ұшыратты (кеңес өкіметі тұсында 340 мыңнан астам жазаланғандар, 
соның ішінде «үлкен террор»  жылдары 120 мыңдай сотталғандар мен 25 
мыңдай атылғандар тәуелсіздік жылдары ақталды), қазақтың қасіретті 
тарихын өзге түгіл, өзіне де білгізбеді. Солары үшін жалпы кеңестік 
билік те, Қазақ Республикасының қуыршақ үкіметі де ешқандай жауапқа 
тартылған жоқ, олардың қылмысқа парапар қызметіне тәуелсіз мемлекет 
тарапынан саяси баға берілмеді. Бұл жәйт біздің бүгінгі антихалықтық 
насихат жүргізушілеріміздің сеніміне сенім қосып, бойларына қуат беретін 
тәрізді...

Жер-суы мен халқы Орта Азиядағы 1924 жылғы ұлттық-аумақтық 
межелеуден соң бір шаңырақ астына топтастырылған уақытта республика 
тұрғындарының үштен екі бөлігінен астамын қазақ құрайтын. Сол кезде 
биліктегі қазақ азаматтары «1920 жылы жариялануын жарияланғанмен, 
шынайы келбетіне ие бола алмаған ұлттық республика үшін ұдайы 
күресумен жүргендерін, енді, екі өлке жер-суы жұртымен бірігіп, халықтың 
алпыс сегіз пайызы қазақ болуы бұл күрестің аяқталуын көрсетіп тұрғанын, 
осы сәттің оны – ұлттық республиканы – жасау жолындағы жасампаз 
жұмыстың басталуын білдіретінін» айтқан еді. Алайда ондайды – шын 
мәніндегі ұлттық республиканың орнауын  қаламайтын жаңа тұрпатты 
отаршылдар оларды тез биліктен тайдырды... 

Орыстандыру мен отарлау саясаты жеңісті шыңына шыққан елуінші 
жылдары қазақ республика тұрғындарының үштен біріне де жетпей қалды. 

Тәубә, одан бері қазақ демографиялық дүмпу үдерісін бастан кешіп, 
1924 жылғы жағдайға сексен бес жылдан кейін қайта жетті – 2009 жылы 
қазақтың үлес салмағы барлық халықтың үштен екісінен асты. Тағы да шын 
мәніндегі ұлттық республика жасауға қолайлы тарихи сәт туды. 

Шын  мәніндегі ұлттық республика жасауға 1925 жылы мүмкіндік 
берілмеу себебі – шынайы билік жаңа отаршылдардың қолында тұрған. Ал 
енді ше? Әлем мойындаған мемлекеттік тәуелсіздігіміз қолда тұрған2009 
жылы неліктен ондай мүмкіндікті пайдалана алмай отырмыз? 

Оның себебін жамап-жасқап, жасырудың енді еш қисыны қалмады – 
мәселе тәуелсіздік алған елдің билік тұтқаларын отаршыл Ресей іргетасын 
қалаған, Кеңес Одағы үстемелей жүргізген орыстандыру саясатының 
құрбандары ұстап отырғанында жатқан тәрізді. Олар елімізді іс жүзінде 
ескі отар ауқымы мен ахуалында ұстауға тырысуда. Арамыздағы орыс 
диаспорасын  отаршыл Ресейдің бесінші колоннасындай көреді. Содан 
жасқанатын емеурін білдіреді, олармен санасу керек дейді. Қалай болғанда 
да, ұлттық мемлекет жайындағы сөзден шошынуының себебін еліміздің 
«көпұлттылығымен» түсіндіргісі келеді. 

Шынтуайтында, талай жылғы орыстандыру саясатының құрбандары 
бүгінгі көршіміздің отаршыл емес, демократияшыл  Ресей екенін 
парықтағаны ләзім. «ел бірлігін» қамтамасыз ету үшін солардың ығымен  
жаңа ұлт қалыптастыруға тырысудың мүлдем қате жол екенін ұққан жөн 
болмақ.  

Билік «мемлекеттік тілді дамыту керек, оған уақыт қажет» деген тіркесті 
жиырма шақты жыл бойы жалаулатып, жұрттың санасын улап бітірді. Іс 
жүзінде мемлекеттік тіл –дамыған тіл, ол тек қолданыс аясын кеңейтуді 
тілейді. Мұны істегісі келмейтін орыстанған саяси элита түрлі қисынсыз 
желеуді алға тартып, елді түрлі сылтаумен алдаусыратуын жалғастыруда. 
Оның мемлекеттік тілді білуге мәжбүрлік тудыруды қаперіне де алмайтын 
мұндай бос әрекеті қаржыны іс жүзінде құр ысырап ете беруге апаруда, 

бұдан әрі де тап солай бола береріне күмән жоқ. Егер тым болмаса қаржы-
қаражат саласын, салық төлеу қызметін мемлекеттік тілде жүргізсе, одан 
барша бюджеттен қаржыландырылатын мекемені, сосын халыққа қызмет 
көрсету салаларын мемлекеттік тілде жұмыс істетсе, мемлекеттік аппарат 
пен оның буындарының конституциялық талапты бірінші болып орындауын 
қамтамасыз  етсе – жұртшылықтың мемлекеттік тілге деген құрметі ерекше 
серпіліспен оянар еді. Әрі, сол мекемелермен қатынас жасауға қажет елу-
алпыс сөз бен сөз тіркесін ешқандай қаржы шығындамай-ақ, лезде үйреніп 
алар еді. Ал қаржыны мемлекеттік тілден ресми қолданылуы ықтимал тілге 
тәржіме жасаушылар қатарын дайындауға жұмсаған әлдеқайда тиімді 
болмақ.

Ел бірлігі доктринасының жобасы бір елде өмір сүріп жатқан қилы 
текті жұрттың қазаққа құрмет сезімімен қарауын қамтамасыз етпейді, 

қайта, қазақты өз жерінде диаспора дәрежесіне түсіріп, турасын айтқанда, 
кемсітеді. 

Егер шын мәнінде ел бірлігін қамтамасыз етуді көздейтін доктрина 
жасағымыз келсе, онда, бірінші кезекте, халықты қазақтың қасіретті 
тарихы арқылы тәрбиелеу шараларын жүйелі жүргізуді ойластыру керек. 
Сырттан келген жұрт, қаласын-қаламасын, іс жүзінде қазақтың тарихи 
құқтарының шектелуіне жанама түрде болса да қатысты болды, тарихпен 
тәрбиелеу оларға соны ұғынуға жәрдемдеседі. Қазақтың шыбынша 
қырылып, тірі қалғаны тоз-тоз болып босып кетуіне – алапат ұлттық апатқа 
ұрынуына – қылмысты жүйемен қатар, оның дегеніне бас шұлғи берген  
қуыршақ үкіметіміздің кінәлі екенін парықтап, оның құқықтық ізбасар-
мұрагері болып табылатын бүгінгі билік опыну құжатын қабылдауы керек. 
Ол қазақтың қызыл қырғынға ұшырағаны, шетелдерге ауып кеткені үшін 
халықтан кешірім сұрауға тиіс, бұл бүгінгі оралман жағдайына дұрыс қарай 
алу үшін де, босап қалған кеңістікке орныққан келімсек жұртқа тарихи 
шындықты білгізу үшін де қажет. 

Ащы шындық, қазақ басына түскен ауыр трагедия барша жұрттың 
санасына жеткен жағдайда  шын бірліктің алғышарттары қамтамасыз 
етіледі. Қазақ жерінде өмір сүріп жатқан күллі жұрт елдің байырғы 
егесінің тарихи құқтары қалпына келтірілуі қажеттігін ұғынады. Мемлекет 
ұйыстырушы халыққа қатысты тарихи әділеттілікті орнықтыруға септесу 
арқылы өздерінің де сыйлы тұрғын боларын түйсінеді. Тек қазақ төңірегіне 
топтасу, сөйтіп, қазақтың ұлттық мемлекетін бір жеңнен қол, бір жағадан 
бас шығара отырып, бірлескен көңіл-күймен орнату –  тыныштық пен 
бірліктің сенімді кепілі болмақ.   

Егер ел бірлігі доктринасы міндетті түрде қабылдануы керек болса, 
онда ол осындай алтын өзекті арқау етуі тиіс. Қазіргі мазмұны оған 
мүлдем кереғар болғандықтан, жобаны кері қайтарған жөн. Сонда ұлт 
қайраткерлерінің аштық акциясы басталмайды. Сонда күллі елін сүйген 
азамат ел бірлігін нығайтудың басқа да адастырмас жолдарын табуға 
жабылып атсалысатын болады. 29 қараша 2009 ж.»

Халық наразылығын түсінген билік белгілі дәрежеде шегініске барды.
Нәтижесінде ұлт қайраткерлері аштық акциясынжасаған жоқ. Ұсынылған 
құжат жобасы ел арасында талқыланды. Сөйтіп, қоғамдық ұйымдар өкілдері 
ел бірлігі доктринасының жаңа нұсқасын жасауға тартылды. Ақыры, 2010 
жылдың көктемінде жаңа нұсқа қабылданды. Ескі мәтіндегі «қазақстандық 
ұлт» деген термин қоғамдық ұйымдар өкілдерінің қатысуымен жазылған 
құжатта алынып тасталғандықтан, жұрт тыншығандай болды. Алайда жаңа 
мәтінніңмазмұны, шынтуайтында,бір қарағанға орынды көрінетін сөздермен 
бүркемелеп, алғашқы жобада көзделген мақсатты дәйектеп тұрған-тын. 
Барша ұлттар өкілдерінің мемлекет иесі қазақ айналасына топтасуы 
қажеттігісөз басында бірден және айқын да ашық тұжырымдалмаған. 
Ал үш тарауға бөліп таратқан ел бірлігі хақындағы дұрыс және әдемі 
пайымдар астарындажорымалы қазақстандық ұлттыжасаудың жолдары 
белгіленген еді.  Бірақ оған ешкім көңіл бөлмеді. Сондықтан да басқарудың 
барлық буындарындағыұлттық мүддеге кереғар шараларды екі сөзге 
келмей қолдайтын орыс тілді,якижаны орыстанғаннемесе құлдық сана 
шырмауында қалғанкеңесшілер мен атқарушылар іс жүзінде доктринаны 
бір жақты ғана басшылыққа алды. Сөйтіп, тың бастамалар негізіндекүдікті 
реформаларын жасауға білек сыбанып кірісе берді. Мәселен, доктринаның 
3-ші тарауында мемлекеттік тілдің қолданыс аясын кеңейту м²селесіне назар 
аударылып, «оны меңгеру әркімнің парызы мен міндеті» екені айтылған. Ол 
әркімнің «жеке бәсекеге қабілеттілігі мен қоғамдық өмірге атсалысудағы 
белсенділігін айқындайтын ұмтылысы мен ынталануына айналуы қажет. 
Бұл – шешуші басымдық, рухани және ұлттық бірліктің негізгі факторы» 
деп түйінделген. Осындай тұжырым жазылған доктринаның атқарушылар 
қолына тигеніне жетінші жылға аяқ басты, алайда мемлекеттік тіләлі 
күнгі бірліктің негізгі факторына айналдырылған жоқ. Соған қарамастан, 
докринаның жаңа нұсқасында алып тасталған «үш тұғырлы тіл» саясаты 
биыл нақты жоспарымен қайтадан алға тартылды. Бұл саясат, турасын 
айтқанда, ұлттық бірліктің негізгі факторы екендігі доктринаның үшінші 
тарауында ғана сыпайылап айтылған, бірақ кең қолданыста жоққа 
тәнтілдің халін мүшкілдендіре түседі. Біршама уақыт өткеннен  кейін, билік 
буындарындағы көлгірсігуге бейім кейбір атқарушылардың: «қолданыс 
аясы тарылған мемлекеттік тілді Қазақстан халқының өзі қаламайды» деп 
қол жайып отыруы ғажап емес. 

Сонымен, айтулы мерекелер қарсаңында, қоғамдық күштердің 
тегеуірінімен бұдан алты-жеті жыл бұрын біржола ығыстырылғандай 
болған «қазақстандық ұлт» құру идеясы «үш тұғырлы тіл» ұранын бүркеніп, 
қайта жаңғырды. Ширек ғасыр бойы мемлекеттік тілді мектептерде 
нәтижелі оқытуды жүзеге асыра алмаған, әлде жүзеге асырғысы келмеген 
биліктің қазіргі  үштілділік сынды мүлдем қатерлі жобаны өмірге енгізбек 
құлшынысы ерен. Балаларды үш тілдебастауыш сыныптардан бастап 
оқыту, әсіресе қазақ мектептерінде ғылым негіздерін беретін пәндерді 
ағылшынша оқытубүгінге дейін  негізгі тілге айналдырылмаған мемлекеттік 

тілді біржола жойылуға апаратыны (дәлірек айтқанда, ауызекі тіл деңгейіне 
түсіретіні) аян, алайда бұл қауіп оларды селт еткізер емес. 

Жақында «Жас алаш» газеті мен Болатхан Тайжан атындағы қордың 
ұйымдастыруымен өткен қоғамдық талқылауда өкімет пен оқу ісі саласының 
функционерлеріне мейлінше ащы сыни пікірлер айтылды. Жалғыз тіл 
мәселесімен шектелмей, жоғары мектептерде қазақ тарихын толық 
оқытпауға бекінген, сондай-ақ жерді сатуға және шетелдіктерге жалға 
беруге құлшынған реформашылар тарапына да дәйекті наразылықтар 
білдірілді. Қазақтың тарихын білмей өсетін жастарды тәрбиелеу де, 
қазақты өз жерінің шынайы қожайыны болудан айыратын «экономика 
қамын ойлаушылық» та тексіз, тілсіз (яғни өз ұлтынан, оның тарихы мен 
мәдениетінен және ана тілінен хабары жоқ мәңгүрт), бірақ жер-жаһанға 
сыйып кете алатын әлем азаматы боп қалыптасатын «қазақстандық ұлт» 

өкілдерінің, кәдімгікосмополиттердің қаптауына жол ашады. Өкінішке 
қарай, биліктің алға қойған мақсаты ұлттық емес, азаматтық сипаттағы 
мемлекет құру екендігі, азаматтардың кез келген өзге мемлекеттерге 
барып өмір сүре алатынындай жағдайда тәрбиеленуіне әрекеттеніп 
жатқаны жайында халық ассамблеясында ап-анық айтылды (бұл биік ұйым 
мүшелері бірінші кезекте мемлекеттік тілді өздері үйреніп, өз үлгілерімен 
диаспораларына үйретуді, мемлекет иесі қазақтың төңірегіне тығыз 
топтасуды алдарына мақсат етіп қойған емес). Яғни біздің өкіметімізде 
және билікке аса жақын Халық ассамблеясында қазақтың ұлттық 
мүддесінен гөрі бүкіладамзаттық мүддені жоғары қоятын, жекелеген 
ұлт өкілінің емес, әлем азаматының жоғын жоқтайтын космополитизм 
идеологиясы қолдаушылыққа ие болып отырғаны аныққа айналды. Бұл 
біз үшін аса қорқынышты ахуал. Өйткені кім-кімнің де қай ұлттан екені 
әркімнің өз жеке шаруасы боп қалуын қаламаймыз, біз мемлекетқұрушы 
ұлт мүддесін еліміздің бір Ассамблея шаңырағы астына жиылған күллі 
диаспоралары қорғауға тиіс деп білеміз. Бірақ, өкінішке қарай, біздің 
білгеніміз ел бірлігінің өкімет ойындағы шартына сәйкес келмей жатқан 
сияқты. Қауіп еткеннен айтамыз да. Айналып келгенде, қазіргі таңдағы жер 
үшін күрес астарында да осы идеологияның үстемдік құруға тырысуы жатыр 
ма деп қорқамыз. Егер жұмыс істеп жатқан мемлекеттік комиссиядағы 
агрессивті-үкіметшіл топ халықтың жерді сатпау және жалға бермеу 
жайында ашық қойған талабын қалай орындауға болады деген сауалға бас 
ауыртса, ондай қорқынышымызды негізсіз дер едік. Егер олар жерді жеке 
меншікке сату арқылы тиімді пайдалануды желеу етпей, бірінші кезекте 
қайткенде қазақтың шектелген құқтарын қалпына келтіріп, өз жерінің 
шынайы қожайыны етеміз деген тарихи әділеттілікталабы тұрғысынан 
әрекет етер болса, ештеңеден қорықпас едік. Өйткені ондай жағдайда 
олар комиссиядағы азшылықпен –сонау сәуірде тұжырымдалған халық 
талаптары жағындағы ұлтшыл-мемлекетшіл топпен күш біріктірер еді.Сонда, 
бәлкім, тәуелсіз елімізде құрылған бұл комиссия большевиктік дәуірде 
мәселені сиырқұйымшықтатып, өз күйттегендерін өткізу үшін құрылатын 
кеңестік комиссиялардан ерекшеленуімен баршаны ризашылыққа бөлер 
еді. Яғни, осы уақытқа дейін алпауыттар қилы амалдармен иеленіп 
кеткен жерлерді мемлекет меншігіне қайтарып, жергілікті халықты 
жерге орналастыру арқылы шын қожайын мәртебесіне жеткізу әдістерін 
қарастырумен шұғылданар еді.Әрі ауыл шаруашылығын, дәстүрлі мал 
өсіру кәсібін жаңаша ұйымдастыру жолыменауылдардағы кедейшілік пен 
жұмыссыздықты жоюдың ұтымды тәсіліне өкімет назарын аударар еді. 
Күшіндегі  Жер кодексінің арқасында шұрайлы жерлерді, тау баурайларын, 
су қоймалары жағалауларын сатып алған жер иеленуші алпауыттар пайда 
болғанына, олардың қара халықтың шағын қожалықтарындағы малдарын 
жаятын жайылымдық телім қалдырмағанына, жалпы тіршіліктеріне үлкен 
қолайсыздық туғызғанынажайбарақат қарамай, созбұйдаға салмай, 
сатылып кеткен жердің бәрін мемлекет меншігіне қайтару мәселесін үкімет 
пен парламент алдына қояр еді.

Қазір комиссия шағын құраммен облыстарды аралап жүр, алайда 
кейінгі кездегі жұмысы, дұрысында жұмысын жүргізу тәсілі көңілге күдік 
ұялатады. Облыстарға тар көлемдегі белгілі бір күн тәртібімен барып, 
жұртшылық өкілдерін сол ауқымда ғана тыңдағысы келеді, комиссия ішінен 
құрылған төрт салалық топ басшыларының есептерін де сол сапарларында 
тыңдауды әдетке айналдырған. Мұндай іс-дағды, біздің ойымызша, дұрыс 
нәтиже бермейді. Жер-жердегі адамдардың аузын тар тақырыппен 
шектемей, халық талап еткен негізгі мәселелер бойынша пікір айтуларына 
мүмкіндік жасап, ал өз топтарының сондай кездесулерден қорытқан 
және зерттеулері барысында түйген ойларын комиссия мүшелері толық 
жиналған отырыстарда тыңдаса, бұл әлдеқайда пайдалы болар еді.Қазіргі 
жұмыстарынанжерді ақшалыларға сатып, экономикалық тұрғыдан тиімді 
шаруашылық құруға, сөйтіп инвестиция тартуға мүмкіндік туғызу қажеттігі 
жайындағы пікірлерге құлап тұрғандары анық аңғарылады. Жерді ықылас 
білдірген тұрғындарға тегін бөліп беріп, олардың серіктестіктерге, 
ұжымдық шаруашылықтарға бірігуіне жағдай туғызу қажеттігін күні бүгінге 
дейін ешқайсысы ауыздарына да алмайды. Кезінде орыс тілді ақылман 
кеңесшілердің бірі жиырма бірінші ғасырда ұлттық мемлекет құруды 
ойлауды анахронизмге балаған еді, сол сияқты, халықтың қамын жеуді, 
жұмыссыз және кедей жұртты жер қатынастарына тартып, егін егу, мал 
өсіру іспетті ата кәсіптеріне оралтуды көздейтін ойларды осынау комиссия 
анахронизм деп біле ме деп қорқамын. Егер осы қорқыныштар аныққа 
айналар болса, онда мұндай жағдай ширек ғасырлық белесіне шыққалы 
тұрған мемлекеттік тәуелсіздігімізге де, осынау егемен елімізді құруға 
отыз жыл ілгеріде тоталитаризм қамалын бұзып, жол ашқан Желтоқсан 
көтерілісіне де шіркеу болуы ықтимал.  

Күні кеше «Желтоқсан ақиқаты» ұйымы көтерілістің алда келе жатқан 
30 жылдығына орай атқармақ міндеттерін ақылдасқан дөңгелек үстел 
өткізді. Отырыста желтоқсаншылар осы уақытқа дейін атқарған істері мен 
жол беріп алған кемшіліктерін айта келе, болашақ жоспарларын ортаға 
салды. Тағдырластарының өзге де ұйымдарымен ортақ қауымдастыққа 
бірлесіп, күш біріктірудің әзірге қол жеткізе алмаған жоспар күйі қалып 
тұрғанын айтты. Алайда бұл мақсат күн тәртібінен түспек емес, өйткені, 
барлық 86-шы жылғы көтерілісшілер күш біріктіргенде ғана бүгінгі 
таңдағы тіл, тарих, жер мәселелеріне өзіндік пәрменді үн қосуға болар 
еді. Желтоқсан көтерілісінің тарихи бағасын өз еліміз түгіл, күллі кешегі 
кеңестер шекпенінен шыққан мемлекеттерге, тіпті әлемдік деңгейде 
танытуға күш салу мәселесі жоспарларында бар. Олардың мұндай ірі 
мақсатқа жетуді армандауларыбекер емес. Олар о баста алаңға бүкіл ел 
намысын жыртып шыққан. Әлі есімде, сонау қаһарлы күндердің алғашқы 
кешінде өрімдей жастар алаң ортасында шеңбер құрып тұрып, хормен: 
«До-лой, Кол-бин!», «Жа-са, қа-зақ!» деп, қара аспан астында  айқайға 
басып тұрған болатын. Ұрандарының алғашқы тіркесі орталық эмиссарын 
кетіру арқылы отаршылдар құрсауынан босану арманын білдірсе, құқтары 
кемсітілген ұлтының дербес ел болу арманы екінші тіркестен көрінер еді. 
Дөңгелек үстелде сөйлегендер сөзінен «Желтоқсан ақиқаты» ұйымының 
ана тіліне берілген мемлекеттік мәртебеге залалын тигізетін реформаға 
қарсы болу, ұлттық тарихты жас ұрпаққа қидаламай оқыту, жерді сату мен 
жалға беруден бас тарту жағында екені белгілі болды. 

Айтулы мерекелерге санаулы ай қалды. Сонау көңіл толқытатын 
мерейлі күндер қарсаңында  аталған реформаларға байланысты жасалар 
шешімдердіңхалық көңілінен шығуын тілейік. Егер олар елді риза етпейтін 
болса, Президент Нұрсұлтан Назарбаев атап айтқандай, ондай заңның 
керексіз  болғаны. Анығын білуге аз ғана уақыт қалды...

Бейбіт ҚОЙШЫБАЕВ

РЕСПУБЛИКАЛЫҚ ӘДЕБИЕТ, МӘДЕНИЕТ ЖӘНЕ ӨНЕР ГАЗЕТI

Білім күні.  Осы бір ауыз с�здің астарында қаншама терең мағына, 
үлкен жауапкершілік, үміт-арман жатыр. Жекелеген жастардың, 
бүлдіршіндердің, олардың ата-аналарының үміт-арманы еліміздің 
үміт-арманымен ұштасып, мемлекеттік мүддеге барып тоғысады. Мұны 
Отанымыздағы бірінші басшы тұлға Н.Ә.НАЗАРБАЕВТЫҢ қанатты 
с�здерінен де аңғарасыз: «Бұл заман білекке сенетін емес, білімге сенетін 
заман». «Заманауи әлемде елдің қуаты ең алдымен азаматтарының 
білімімен �лшенеді».

Ата-бабамыздан ұстанған ислам діні қағидаларына жүгінсек, Киелі 
Құранды Аллаһ Тағала билік пен байлықты сынақ ретінде сүйген құлына да, 
сүймеген құлына да беретінін, ал білім мен даналықты тек сүйген құлдарына 
нәсіп ететінін айтқан. Сүйікті Пайғамбарымыз Мұхаммед, оған Аллаһтың сәлемі, 
игіліктері болсын: «Әр мұсылман, еркек болсын, әйел болсын, тал бесіктен жер-
бесікке дейін ілім іздесін», «Қытайға барсаңдар да ілім алыңдар» деп, білім 
сапарына шыққан жанға періштелер қанатын төсеп, жердегі, көктегі жаратылыс 

Соңы, басы 1-4-5-беттерде

�АЙТА Т�ЛЕГЕН Т�БЕК
АҚБОЗАТ МІНГЕН  ЕЛБАСЫ

Бұл бір маңғыстаулықтар үшін ұмытылмайтын, ғажап суретті оқиға 
деседе болады. Елбасының есінде де сақталып жүрген болар. Өлкенің 
ең көрікті жері, төбесінен бұлақ суы тамшылап бүркіп тұратын, қазақтың 
киіз үйі тәрізді Тамшалыда киіз үйлер тігіліп, қонағасы беріледі. 
Президентке де, Төрағаға да маңғыстаулықтар атынан ата салт-дәстүрі 
бойынша ақбоз ат мінгізіледі. Президент аспанға қарғып тұрған ақбоз 
сәйгүлікке  міне сала кең даласына көсілте шауып, желпіне тыныстаған. 
Түпқараған ауданының жылқышысы Амандық Әлиев үйірге салғалы 
баптап жүрген көркі көз тартар бесті ақбоз айғырын   арнайы жасалған 
ер-тұрман, әбзелімен, жем-суымен вагонға тиеп, Алматы қаласына 
апарып, маңғыстаулықтардың атынан өз қолымен иесіне тасырған-ды. 

Осы көрініс ерекше әсер еткен ақын (осы жолдардың авторы) 
сол бойда оны «Ақбоз ат мінген Елбасы» деген тақырыппен өлеңге 
айналдырған еді:

Тамшалыда...
Мөлдiр тамшы... көп ғажап,
Тамсанбаған Тамшалыға жоқ қазақ.
Осы жерде, осы жерде адайлар,
Нұр-ағаға мiнгiзген-дi ақбоз ат.
Кенет... тосын... бiр iс болды ақылды,
Елжiреткен алыс, тума-жақынды.
Оқыранды иесiн күткен ақбоз ат,
Елбасы оған салған кезде тақымды.
Алып ұшты, Елбасыны жыраққа-ай,
Қос қолтыққа қанат бiткен пырақтай.
Әулиелер аймалады маңдайдан,
Аңызақ боп,
Ақ сағым боп құлатпай...
О, жаратқан! Бiздi де бiр қолдашы,
Болсын оның Қыдыр-Ата жолдасы.
Естисiң бе, естисiң бе, ей, Қазақ,
Атқа мiндi, 
Атқа мiндi, 
Елбасы!
О, жаратқан! Бiздi де бiр қолдашы!..

Түпқараған ауданы әкімінің бірінші орынбасары болған, қазір 
аудандық мәслихатының хатшысы Айкүміс Досанова былай еске алады: 
«Облыс әкімі Л.Қиынов пен облыстық мәслихат хатшысы Т.Айдарханов 
бастаған азаматтар үлкен қонаққа қандай сый лайық деген мәселемен 
ақылдасқанда, ата дәстүрімен «Адай арғымағын» мінгізсек деген шешімге 
келеді де Түпқараған ауданының әкімі Әлімғали Қапуовқа лайықты  ат 
табуды тапсырады. Әлімғали салып ұрып «Таушық» ЖШС-нің директоры 
Бақтыбай Таңбаев пен ауылдық округінің әкімі Рза Оңғарбаевқа барып 
ақылдасып, жылқышы Амандық Әлиевтің қалың жылқын аралап жүріп, 
бір ақбоз арғымақты таңдайды. Ал Елбасының қасында келетін ҚР 
Жоғарғы Кеңесінің Төрағасы жерлесіміз Әбіш Кекілбаевқа жетібайлық 
Сабырғалидың бозжорғасы таңдалады. Тамшалының үстіндегі жазыққа 

екі киіз үй тігіледі, бірі – Тілеген Өрісбаевтің, екіншісі Мырзағали 
Ізбасаровтың көруге көз керек әдемі үйлері еді.

 Нұр – Аға  тақымын салғанда арғымақ аспанға қарғып, кісінеп 
жібереді де, шаба жөнеледі. Ешкім күтпеген тамаша көрініс болады. 
Нұрсұлтан Әбішұлы, Әбіш Кекілбайұлы және  Ляззат Кетебайұлы 
отбасыларымен Тамшалы аңғарына серуен құрды. Жоғарыдан көз салған 
біздер Әбіш ағаның құлашын жан-жағына сермеп, ұзақ сонар әңгімеге 
көшкенін көріп, сірә, Маңғыстаудың тарам – тарам тарихын таратып тұр 
– ау деп ойлағанбыз. 

Сол күні кешке жақын Елбасы «Маңғыстау балық тоңазыту флоты» 

бірлестігінің «Түпқараған» атты кемесін барып көрді. Бірлестік 
директоры Петр Казачков флаттың, қаланың жайын айтып, балық 
кәсіпшілігінің мүшкіл халін Елбасының құлағына жеткізген.  Елбасының 
бұл келуінде  аймақтың, қаланың болашағын шешетін бірқатар 
мәселелер қаралды. Солардың ішіндегі ең маңыздысы – теңіз астындағы 
мұнайды алу жайы. Ол үшін Форттың жағалауында инфрақұрылым 
жасау, жергілікті жердің әлеуметтік проблемаларын шешу, басқа 
да бірқатар мәселелер талқыланды. Әңгімеге облыс әкімі Ляззат 
Қиынов, «ҚазақстанКаспийШельф» президенті Балтабек Қуандықов 
қатыстырылып, нақты тапсырмалар берілді».

Маңғыстау облыстық ауылшаруашылығы басқармасының ұзақ 
жыл бастығы болған, еңбек ардагері Сәбит Әбішұлы «Тұлпар түяғымен 
өрілген тарих» (Алматы, Информ-А, 2013) атты адай жылқысы хақындағы 
кітабында әлгі Елбасыға сыйға тарылған айғырдың иесі Амандық 
Әлиевпен былай сұхбаттасады:

«-Амандық ендеше құлағым сізде. 
–Айтайын... Бірде жылқымның қанын жаңғыртқым келіп, теке, жәуміт 

тұқымды арғымақтардың дұрысын іздеп, өзбек, түрікпен халқы аралас 
жатқан Хорезмнің ойын араладым. Сол сапарымда қолыма өзіме ұнайтын 
әдемі қанкүрең торы арғымақ түсті. Сол торы арғымақты отарымнан 
таңдап тұрып адай тұқымды бір өңкей торы биелерге үйірге салдым. 1990 
жылдың көктемінде  өңкей торы түсті үйірдің ішінен жалғыз бас еркек, 
ақ құлын өмірге келді. Өзім де түсінбедім. Отбасымызбен таңырқап, 
таңғалдық та қойдық. 

Бұл бір нысаналы, киелі бағыттағы сілтем бе деп ойлап, тіл-көз 
дегендерден де сақтанып, сол айғыр үйірін ақ жұмыртқа құлынымен 
қоса бөгде көзге шалынбауын қалап, қақпайлап, қақас жерде ұстадым.

Құнанында аузын жарып, үстіне ер салып жуасытып, тісеу жасын 
ескеріп, жемге үйретіп, қолға ұстадым. Ең маңыздысы – болашақ үйір 
айғырының қолға, құрыққа, ат дорбаға үйренуі. Алдына өңкей ақбоз 
биелерді іріктеп, үйірге салғалы жүргенімде 1994 жылы Тамшалыға  
Нұрсұлтан Әбішұлы келіп, қасында Әбіш Кекілбаев бар қонақ болды... 
Ұзын сөздің қысқасы басшылардың ұйғарымымен менің ақ арғымағым   
Елбасымыздың тақымына бүйырды. Нұрсұлтан Әбішұлы да нағыз қазақ 
емес пе, арғымаққа тақымы тиюі мұң екен, ой, құйғытты-ай келіп. Несін 
айтасың қошым келді... Әбден атқа деген мауқын басқан Елбасыны қарсы 
алып: «Нұреке, қалай арғымақ ұнады ма?» дедім. Ол кісі де іркілместен: 
«Тамаша!» деді...». 

Сәбит Әбішұлы әлгі айғырдың арабы тұқымды мен адай жылқысы 
арасынан шыққан  арғымақ екенін және осы оқиғаны негізге ала 
отырып, сонау онтоғызыншы ғасырдың бірінші жартысында дәл осындай 
ақ арғымақты Ішкі Орда ханы Жәңгірдің екінші Николай патшаның 
баласына күйме арбасымен ай жарым жол жүріп барып сыйға тартқанын 
айтады. Сондай-ақ, 1935 жылы түрікпендер 84 күнде 1400 шақырым жол 
жүріп, Мәскеуге жетіп И.В.Сталинге «Араб» есімді ақ арғымақтың сыйға 
тартылғанын да еске салады. 1945 жылғы 24 маусымда маршал Жуков 
әлгі ақбоз атты ойнақтатып, Жеңіс парадын қабылдапты. Демек Ұлт 
Көшбасшысына ақбозат мінгізу дәстүрін маңғыстаулықтар бұлжытпай 
орындапты.  

        
  (Жалғасы бар)

Айтуар ӨТЕГЕНОВ,
Қазақстан Жазушылар одағының мүшесі, 

Қазақстанның құрметті журналисі
        

 Ақтау қаласы 

БИІККЕ БАСТАР БАСПАЛДАҚ
иелерінің бәрі, тіпті, судағы балықтарға дейін оның тілеуін тілейтінін, осы 
жолда жүріп, ажал жетсе, шейіт (шаһид) болатынын хабарлаған.

Сондықтан қыркүйек айының бірінші күні мектеп, колледж, жоғары оқу 
орындарына қарай құстай ұшып, алаулаған арман шуағына бөленген ұлдарымыз 
бен қыздарымыз елдің қуатын арттыру үшін биік-биік белестерге бастайтын 
баспалдақтармен жоғарыға қарай зымырап бара жатқандай көрінеді. Бірі 
жалпы орта білім, екіншілері қоғамға қажет, өзі таңдаған мамандықтың кәсіби 
қыр-сырын жоғары деңгейде талдап түсіндіретін ілім иелерінен дәріс алып, 
зиялылар қатарын толықтыруды қалайды. Сонымен Елбасымыз Н.Ә.НАЗАРБАЕВ 
айтқандай: «Инемен құдық қазғандай, қиын да күрделі, орасан қажыр-қайрат 
пен ерік-жігерді талап ететін білімсіз – өмір тұл» екенін түсінген зерделі 
ұландарымызды білім әлеміне жетелейтін жаңа оқу жылы есігін айқара ашты.

Д.А.Қонаев атындағы Еуразиялық заң академиясы да бұл күнге жылдағыдай 
тыңғылықты дайындалыпты.  Еліміздің көк туын желбіреткен, жүздерінде 
шаттық нұры ойнаған жастардың ерекше қуанышты екенін аңғару қиын емес.  
Жыл сайын дәстүрлі түрде өтетін студенттер қатарына қабылдау салтанаты 
Алматы қаласының мың жылдығына арналған «Би» композициясымен басталды. 
Сосын сазды әуеннің толқынында ортаға шыққан жүргізушілер биылғы бірінші 
курстықтардың арасында орта мектептердің үздік түлектері, ерекше аттестат 

ордасында студенттерге қажет, заманауи талаптарға сай жоғары деңгейдегі 
метериалдық-техникалық база бар екенін, академияның ізгі дәстүрлер 
мен инновацияны ұштастырып отырғандығын, мемлекеттік аккредиттеуден 
өткендігін, мұнда таңдаулы, ірі ғалымдардың дәріс беретінін, студенттерден 
тек жүйелі ілім алу талап етілетінін айтты. Жиын соңында ректордың бірінші 
орынбасары Жазира Өмірәліқызы студенттерді болашақ ұстаздарымен 
таныстырды.

Білім ордасындағы алғашқы вальс әуенінде қалықтаған бірінші курс 
студенттерінің жүзінен болашаққа деген нық сенім сезіледі. Олар үлкен ілім 
әлеміне білім баспалдақтары арқылы сатылап көтерілмек. Биіктен- биікке 
самғай беріңіздер, талапты жастар. Ұлт көсемі Н.Ә.Назарбаев айтқандай, «Терең 
білім – тәуелсіздігіміздің тірегі, ақыл-ой – азаттығымыздың алдаспаны». Бәрі 
де баянды болсын!

                           
  Гүлбаһрам ЖЕБЕСІН,

иелері, халықаралық олимпиада жеңімпаздары бар екенін айтып, жаңа 
толқынды қошаметтеп қарсы алуға шақырды. Алғашқы сөз академия ректоры, 
заң ғылымдарының докторы, профессор Өмірәлі Шакарапұлы ЖАЛАИРИГЕ 
беріліп, студенттерді құттықтап сөйлегеннен кейін белгілі заң қайраткері 
бірінші қурстықтарға студенттік билет тапсырды.

Жас студенттер үлкен толқыныста. Олар өздері үшін арнайы 
ұйымдастарылған осынау ізгі де салтанатты шараның қадір-қасиетін жақсы 
түсінеді. Ұлт көсемі Н.Ә.НАЗАРБАЕВ: «Сол білімді әжетке, тұрмыс игілігіне жарата 
білуімен бағаланады» демеп пе еді? Ендеше олар да Елбасының, мемлекеттің 
ұстанып отырған саясатына сай заң үстемдігінің әділетті түрде жүзеге асуына 
үлес қосып, осы академияда алған білімдерін ел қажетіне жаратқысы келеді. 
Сондықтан былай деп ант берді: «Біз, Д.А.Қонаев атындағы Еуразиялық заң 
академиясының студенті атана отырып, академиямыздың бетке ұстар студенті 
болуға, абыройын асқақтатуға, бәсекеге қабылетті маман болып, еліміздің 
көркеюіне қызмет ете береміз деп ант етеміз!».

Бұдан кейін студенттерді құттықтаған ДАРХАНБАЕВА Кәшипа Рахымбекқызы 
әрі ғалым, әрі ана, әрі қайраткер ретінде тереңнен тебірене сөйлеп, осы білім 


